
ҰЛЫСТЫҢ 
ҰЛЫ КҮНІ 

ҚҰТТЫ БОЛСЫН!

ЛЕБІЗ

ТАҒАЙЫНДАУ

БҮГІНГІНІҢ БАС ТАҚЫРЫБЫ

ТАТУ ЕЛГЕ – ТЫНЫШТЫҚ 
ПЕН ТОҚШЫЛЫҚ НӘСІП

(Жалғасы 2-бетте)

Ұлыстың Ұлы күні – Наурызды мерекелеу жылдан-жылға жанданып, жаңа заманмен бірге жаңа сипатқа ие бо-
лып барады. Осы аралықта мейрам елімізді мекендеген бүкіл халықтың, ұлт пен ұлыстың сағынып күтетін ортақ 
мерекесіне айналды. 

(Жалғасы 2-бетте)

ТӨРАҒАЛАРҒА СӘТТІЛІК!

Құрметті әріптестер, оқырман-
дар!

Қазақстан Республикасы Судьялар 
одағының атынан Сіздерді Ұлыстың Ұлы 
күні Наурыз мейрамымен құттықтаймын! 

Наурыз мейрамы – ежелгі заманнан 
қалыптасқан жыл бастау мейрамы. Бұл 
мейрам парсы, кавказ және түркі ха-
лықтарының арасында көктем мейрамы 
және жаңа жылдың басталуы ретінде 
тойланады. Наурыз – жыл басы ғана 
емес, табиғаттың жаңаруы, тіршіліктің 
жандануы, жарқын болашақтың баста-
уы. Бұл – халқымыздың тарихында ерек-
ше орын алатын ежелгі дәстүрлі мейрам, 
татулық пен бірлік орнайтын, қоғамды 
шаттыққа бөлейтін кезең.

Ата-бабаларымыз бұл мейрам-
ды ерекше құрметпен қарсы алып, 
салт-дәстүрлер арқылы оның мағына-
сын тереңдеткен. Наурыз – кешірім мен 
кеңшілік, ізгілік пен мейірімділік сим-
волы. Осы күні адамдар ренішін ұмы-
тып, табысып, дастарқан жайып, Наурыз 
көже дайындайды, меймандар күтеді. 
Бұл – жан мен тәннің тазару мезгілі, 
жаңа бастамаларға дайындық.

Еліміз тәуелсіздік алғаннан бері 
Наурыз мейрамының мәртебесі артты, 
ұлттық құндылықтарымыз жаңғырып, 
қоғамда әділеттілік пен теңдік орнады. 
Мемлекет басшысының жетекшілігімен 
елімізде әр салада көптеген реформа 
жүргізіліп, мемлекетіміз халықаралық 
қоғамдастықта лайықты орнын ала 
бастады. Әрдайым алда тұрған қиын-
дықтар мен ғаламдық дағдарыстарға 
қарамастан, Қазақстан өзінің әлеуетін 
арттыра отырып, экономикалық және 
әлеуметтік, саяси даму жолында үлкен 
жетістіктерге қол жеткізді. Бұл жетістік-
терге негіз болған басты фактор – еліміз-
дегі тұрақтылық, ұлт бірлігі және азамат-
тар арасындағы келісім. Осы тұрақтылық 
пен келісім біздің болашағымыздың ірге-
тасы болып қалатыны сөзсіз.

Ұлыстың Ұлы күнінің құндылықтары сот 
жүйесінің негізі – әділдік, адалдық және 
заңдылықпен үндеседі. Еліміздің тұрақты 
дамуына және заң үстемдігін қамтама-
сыз етуге сот жүйесінің, оның ішінде су-
дьяларымыздың атқаратын рөлі ерекше 
маңызды. Сот жүйесінің тұрақты дамуы 
– құқықтық мемлекеттің басты негізі, 
қоғамның әл-ауқатын арттырудың және 
мемлекетіміздің өркендеуінің кілті. Әділ 
сот төрелігі елдегі заңдылықты сақтауға, 
азаматтардың құқықтарын қорғауға және 
қоғамдағы әділдік пен теңдік принцип-
терін орнықтыруға бағытталған. 

Армысың, әз-Наурыз!Армысың, әз-Наурыз!

сы; Маңғыстау облыстық соты-
ның судьясы қызметін абыроймен 
атқарған. Тағайындауға дейін Ба-
тыс Қазақстан облыстық сотының 
қылмыстық істер жөніндегі сот 
алқасының төрағасы болды.

Мақсұт Текетаев – Маңғыс
тау облыстық сотының төраға-
сы

Қызметін сот орындаушысы, аға 
сот орындаушысы болып бастаған 
Мақсұт Нысанбайұлы сот саласын-

да сатылап өскен білікті маман. Ол 
Талғар аудандық сотының төраға-
сы, Қызылорда облыстық сотының 
азаматтық істер жөніндегі сот алқа-
сының төрағасы ретінде абыроймен 
еңбек еткен судья.

 
Серік Төлегенов – Павлодар 

облыстық сотының төрағасы
Заңгерлік білім алған соң сот 

хатшысы, сот приставы, Жоғарғы 
Сот аппаратының консультан-
ты болған Серік Кеңесұлының сот 
саласындағы тәжірибесі жиырма 
жылдан жоғары. Астана қаласы Ал-
маты аудандық сотының судьясы, 

Ақтөбе қалалық сотының төрағасы, 
Алматы қаласы Алмалы ауданы №2 
сотының төрағасы қызметін мін-
сіз атқарған ол тағайындауға дейін 
Павлодар облыстық сотының аза-
маттық істер жөніндегі сот алқасы-
ның төрағасы болған еді.

Алмат Ерманов – Қостанай 
облыстық сотының төрағасы

Алмат Нұрмұратұлы ширек ға
сырдан бері сот саласында еңбек 
етіп келеді. Қызылорда облысы 
Қармақшы аудандық сотының, 
мамандандырылған ауданаралық 
экономикалық сотының судьясы 

болған әріптесіміз еңбек жолын 
Қызылорда облыстық сотының су-
дьясы, Атырау қалалық сотының 
төрағасы; 2020 жылдан бастап осы 
уақытқа дейін Қостанай облыстық 
сотының азаматтық істер жөніндегі 
сот алқасының төрағасы ретінде 
жемісті еңбек еткен.

Серікжан Ғабдулин – Сол-
түстік Қазақстан облыстық со-
тының төрағасы

25 жылдық судьялық өтілінің  
17 жылын бірінші сатыдағы соттар-
да атқарған Серікжан Жәлелұлы 
кәсіби біліктілігі зор, беделі жоға-
ры маман. Соттағы жұмысын 1999 
жылы Петропавл қалалық соты-
ның судьясы, төрағасы ретінде 
бастаған. Одан кейін  Аққайың 
аудандық сотының төрағасы, Сол-
түстік Қазақстан облыстық сотының 
судьясы, 2020 жылдан осы қызмет-
ке тағайындалғанға дейін – Ақмола 
облыстық сотының азаматтық істер 
жөніндегі сот алқасының төрағасы 
қызметін лайықты атқарып келді.

Соттың сан қырлы сынынан өтіп, 
білімі мен біліктілігін шыңдаған 
төрағалар ел игілігіне қызмет етеді 
деп сенеміз.

Азат Ізбасаров – Батыс Қа-
зақстан облыстық сотының 
төрағасы

Алғашқы еңбек жолын Алма-
ты қаласы және Алматы облысы 
ІІД-нің тергеушісі, тергеу бөлімінің 
бастығы қызметінен бастаған Азат 
Өмірбекұлы Алматы облысы Қара-
сай аудандық сотының судьясы, 
Маңғыстау облысының қылмыстық 
істер жөніндегі мамандандырылған 
ауданаралық сотының төраға-

Ұлыстың Ұлы күні қарсаңында еліміздің бес облыстық сотына Ұлыстың Ұлы күні қарсаңында еліміздің бес облыстық сотына 
жаңа төрағалар тағайындалды. Қазақтың жаңа жылынан жұмысын жаңа төрағалар тағайындалды. Қазақтың жаңа жылынан жұмысын 
бастағалы отырған төрағалардың жұмысына сәттілік тілейміз!бастағалы отырған төрағалардың жұмысына сәттілік тілейміз!

Серік ТӨЛЕГЕНОВМақсұт ТЕКЕТАЕВ Серікжан ҒАБДУЛИНАлмат ЕРМАНОВАзат ІЗБАСАРОВ

БҮГІНГІНІҢ БАС ТАҚЫРЫБЫ

ТАТУ ЕЛГЕ – ТЫНЫШТЫҚ 
ПЕН ТОҚШЫЛЫҚ НӘСІП

ПІКІР

ТІЛГЕ ДЕГЕН ҚҰРМЕТ 
ӨЗІМІЗДЕН БАСТАЛАДЫ

ПӘРМЕН

АЛИМЕНТТІ ӨЗ ЕРКІМЕН 
ТӨЛЕЙТІНДЕР АЗ

Алимент басқаға емес, өз ба-
ласына жұмсалатын қаржы. Соны 
біліп тұрса да, борышкерлер нақты 
табысын жасырып, мекенжайын 
өзгертіп, мүліктерін туыстарының 
атына жазып, түрлі құйтұрқылыққа 
барады. Жаңа отбасын құрғанын 
алға тартып, алименттің мөлшерін 
төмендетуге күш салатындар да 
жетерлік. Олардың кесірінен бала-
лар зардап шегеді. Онсыз да әке 
мейіріміне шөлдеп өскен балалар-
дың осылайша қаржылық жақтан 
да қиналуына тура келеді. 

Алимент өндіруде қиындық көп. 
Бала алдындағы борышын өз ер-
кімен өтейтіндер өте сирек. Соның 
салдарынан сот актілерін дер кезін-
де орындау жеке сот орындаушы-
ларға оңайға түспейді. Тек мәжбүр-
леу шараларын қолданғаннан кейін 
ғана өз міндеті туралы ойланатын-
дар бар. 

 «Атқарушылық іс жүргізу және 

сот орындаушыларының мәртебесі 
туралы» заңына сай, алимент өн-
діру туралы атқарушылық құжат-
ты орындамаған борышкерге түрлі 
пәрменді шаралар қолданылады. 
Айталық, мерзімді төлемдерді өн-
діріп алу туралы талаптарды үш 
айдан астам орындамағандар-
дың Қазақстаннан тыс жерлерге 
шығуына тыйым салынады. Али-
мент бойынша берешек жиналып 
қалған жағдайда борышкерге ли-
цензиялар, рұқсаттар және арнайы 
құқықтар беруге уақытша тыйым 
салу туралы, сондай-ақ борыш-
керге бұрын берілген лицензи-
ялардың, рұқсаттар мен арнайы 
құқықтардың қолданылуын тоқтата 
тұру туралы сотқа ұсыныс жібе-
реді. Борышкердің автокөлік жүр-
гізу туралы куәлігінің қолданылуы 
алимент берешегін толықтай төле-
мейінше тоқтатылады. Бұдан бөлек 
борышкер берешегін кешіктірген 

СОТ СӨЙЛЕСІН

 КАССАЦИЯ – ЖАҢАРҒАН 
СОТ МОДЕЛІ

ЛЕБІЗ

рақ, қайырымдылық күндерінің де 
айналаға жанашырлықпен қарап, 
барды бағалауға, еңбекті дәріп
теуге үйретері хақ. Ал ұлттық киім 
күні көпшілік тарапынан ең көп 
қолдау тапқан айтулы күннің бірі. 
Бұл күні көшедегі қаймана халық 
тұрмақ, қызметтегі әріптестердің 
де бір кісідей ұлттық киіммен 
жүруі Наурыздың бейнесін биік-
тете түседі. Мысалы күні кеше ірі 
қалалардағы мектеп ұжымдары 
бір сәтте екі мың, үш мың бала-
ның қатысуымен ұлттық киімдер 
шеруін өткізіп ерекшеленді. Дәл 
осы шара үлкендерді былай қой-
ғанда, жас балалардың ұлттық 
болмыс-бітімімізге, киімімізге де-
ген құрметі мен қызығушылығын 
арттырғаны ақиқат. Аталмыш күн-
ді атап өтудің дәстүрге айналуы 
ұлттық киімдерге деген сұранысты 

өсірді. Осы сұраныстың арқасында 
отандық дизайнерлердің қолынан 
бір-біріне ұқсамайтын, керемет 
киім үлгілері туындауда. Ерекше 
киімдер жасауға деген ынта қа-
зақтың тарихын, салт-дәстүрін, 
әшекейлері мен құндылықтарын 
зерделеуге деген ынтаны өсіргені 
анық. Осылайша Наурызды ме-
рекелеудің жаңа тұжырымдама-
сын бекіту арқылы біз өткенімізді 
тірілтіп, өшкенімізді жандандырып 
отырғанымызды мойындауымыз 
керек. 

Ұлыстың ұлы күні құтты бол-
сын! Ұлыс оң, ақ мол, тату елге 
тыныштық пен тоқшылық нәсіп 
болсын!

Руслан МӘЛІКҰЛЫ,
Қазақ Ұлттық аграрлық 
зерттеу университетінің 

оқытушысы

ҰЛЫСТЫҢ ҰЛЫ КҮНІ 
ҚҰТТЫ БОЛСЫН!

Осы бағытта бір-бірімізге құрмет көрсете отырып, құқықтық жүйені одан 
әрі дамыту үшін азаматтарымыз күш-жігерін біріктіруі керек.

Наурыз – өткенімізді саралап, қазіргі жетістіктерімізді бағалап, келешек-
ке жоспар құратын кезең. Халқымыздың салт-дәстүрі мен мәдени байлығы 
– баға жетпес қазынамыз. Біз осы құндылықтарды сақтап, болашақ ұрпаққа 
аманат етеміз. Ата-бабаларымыздың даналығы мен өнегесін еске алып, ізгі 
істерін жалғастыруға ұмтылуымыз қажет.

Қасиетті наурыз мейрамы еліміз үшін жаңа мүмкіндіктер мен үміттер 
әкелері сөзсіз. Қазіргі уақытта жүзеге асып жатқан реформалар әрбір 
қазақстандықтың өмірін жақсартуға және құқықтық жүйенің дамуына оң 
ықпал етуде. Әрбір өзгеріс, әрбір жаңалық еліміздің болашағын баянды 
етуге бағытталған үлкен қадам болып табылады.

Қазақстан Республикасы Судьялар одағы ретінде біз сот жүйесімен бірге 
еліміздің болашағын жақсартуға бағытталған барлық маңызды істерде бірге 
боламыз. Біз бірлесе отырып, әділеттілік пен заңдылықты сақтап, қоғамды 
тұрақты әрі әділ түрде дамытуға өз үлесімізді қосамыз. Осы жолда барша-
мыздың кәсіби жауапкершілігіміз бен біліктілігіміз аса маңызды. Әділдік 
пен заңдылықтың үстемдігін қамтамасыз ету жолында атқарылған барлық 
ісіміздің нәтижесі қоғамдағы тыныштық пен тұрақтылыққа негіз болары 
сөзсіз. Әрбір қадамымыз бен ісіміз, әр шешіміміз заңды әрі әділ болуы тиіс, 
себебі тек осы арқылы ғана біз әділетті қоғам қалыптастыра аламыз.

Құрметті әріптестер, оқырмандар! Ұлыстың Ұлы күні тағы да құтты 
болсын! Дастарқандарыңыз молшылыққа, өмірлеріңіз мағыналы да мәнді 
сәттерге толсын! Шаңырақтарыңызда береке мен бірлік салтанат құрсын! 
Еліміздің гүлденуі жолында бірге қызмет етейік! Сіздерге мықты денсаулық, 
отбасылық бақыт, еңбекте табыс тілеймін. Наурыз әр шаңыраққа игілік пен 
жақсылық әкелсін! Көктем мерекесі жүректеріңізге шуақ сыйласын!

Досжан ӘМІР,
ҚР Жоғарғы Сотының судьясы, 

ҚР Судьялар одағының төрағасы

Бұрын бұл мерекені ұлттық 
дәстүрді ұлықтаудың, ұлттық ой-
ындар мен ұлттық тағамдарды 
жаңғыртудың, көпшілікпен бірге 
алаңдарда бас қосып, дәстүрлі 
өнер саңлақтарын тамашалаудың 
мүмкіндігі деп білетін едік. Ал қазір 
Наурыз мейрамы нағыз халықтық, 
ұлттық мереке ретіндегі орнын ай-
шықтап келеді. 

14 наурыздағы Амал мерекесі-
нен бастау алатын айтулы мей-
рам қазақтың ұлттық мұралары 
мен мұраттарын түгендеуге то-
лық жағдай жасап отыр. Бұрын 
тек еліміздің батыс өңірі ғана атап 
өтетін Амал мерекесінің соңғы жыл-
дары еліміздің түкпір-түкпірінде 
үлкен қызығушылықпен тойлана-
тыны байқалады. Көрісу, қауышу, 
өкпе-ренішті ұмытып, табысу деген 
терең мағынаны беретін бұл күн ел 
мен елді біріктіруді, ынтымақ пен 
бірлікті арттыруды көздейді.

Бұдан бөлек, тазалық, шаңы-

(Соңы. Басы 1-бетте)

(Соңы. Басы 1-бетте)

Тәуелсіздік жылдарында Қазақстанда заманауи сот жүйесін құру, Тәуелсіздік жылдарында Қазақстанда заманауи сот жүйесін құру, 
елдегі өзгерістерге сай болатын, ерекше маңызды міндеттің бірі бол-елдегі өзгерістерге сай болатын, ерекше маңызды міндеттің бірі бол-
ды. Қазіргі уақытта сот жүйесінің модельдері қосымша жетілдіруді ды. Қазіргі уақытта сот жүйесінің модельдері қосымша жетілдіруді 
қажет ететіні анықталды. Әсіресе, кассация тәртібі көптеген сынға қажет ететіні анықталды. Әсіресе, кассация тәртібі көптеген сынға 
ұшырады, өйткені азаматтық және қылмыстық істер бойынша кас-ұшырады, өйткені азаматтық және қылмыстық істер бойынша кас-
сациялық шағымдарды қарау тәртібі мен шарттары арасында айыр-сациялық шағымдарды қарау тәртібі мен шарттары арасында айыр-
машылықтар болады. машылықтар болады. 

Қазақ тілі – мемлекеттік мәртебеге ие болып отырған әлемдегі Қазақ тілі – мемлекеттік мәртебеге ие болып отырған әлемдегі 
санаулы тілдердің бірі. Қазақстан өз тәуелсіздігін алған кезден санаулы тілдердің бірі. Қазақстан өз тәуелсіздігін алған кезден 
бұл мәселеге айрықша маңыз берді. Соның нәтижесінде «Тілдер бұл мәселеге айрықша маңыз берді. Соның нәтижесінде «Тілдер 
туралы» арнайы заң қабылданып, еліміздің бас құжаты – Консти-туралы» арнайы заң қабылданып, еліміздің бас құжаты – Консти-
туцияда елдегі негізгі тілдің – қазақ тілі екендігі нақты дәйектелді. туцияда елдегі негізгі тілдің – қазақ тілі екендігі нақты дәйектелді. 

Ата Заңымызда 7-бап тұтастай 
тілге арналған. 7-баптың 1-бөлімін-
де айқындалғандай «Қазақстан 
Республикасындағы мемлекеттік 
тіл – қазақ тілі». Бұл – шүбәсіз 

Исағали ТҰҢҒЫШБАЕВ, 
Қызылорда қалалық 

мамандандырылған әкімшілік 
құқық бұзушылық сотының 

судьясы

тілінде теле-радио бағдарламалар 
ашып, газет, журналдарын шыға-
рып, арнайы сайттарын тұрақты 
жүргізіп отырған ұлттар мен ұлыс
тар дәлелдесе керек. 

Әрине,  Қазақстанның бұл 
қамқорлығын түсініп, қазақ тілін 
білуді міндеті санайтын, қазақтар-
дың қолдауы туралы үнемі айтып, 
ұрпағының құлағына құйып өсіріп 
отырған отандастарымызға алғы-
сымыз шексіз. Біздің Қызылорда 
өңірінде де қазақ тілін қазақтардан 
кем білмейтін өзге ұлт өкілдері аз 
емес. Олардың халқымыздың ұлт-
тық дәстүрін ұлықтап, ұлттық киім 
күнінде қазақы нақыштағы киім 
үлгілерін кигенін көріп көңілімізді 
мақтаныш сезімі кернейді.

Сыр елінің судьялар қауымы 
да қазақ тілінің ғана емес, ұлттық 
салт-дәстүріміз бен қазақы бол-
мысымыздың шын жанашыры. Қы-
зылорда соттарындағы барлық іс 
құжаттары мемлекеттік тілде дай-
ындалады. Сотқа келіп түскен хат-
тарға да мемлекеттік тілде жауап 
қайтарылады. Республика сотта-
рының ішінде Қызылорда сотта-
ры мемлекеттік тілде іс қарау бо
йынша көш басында. Бұл межемен 
шектеліп қалмай, әлі де болса тіл-
ге қатысты кемшіліктерді түзет-
кен дұрыс. Айталық банктер мен 
қаржы ұйымдары, кәсіпкерлер мен 
ірі өндіріс орындары әлі күнге та-
лап арыздарын орыс тілінде беріп 
жатады. Мемлекетте жұмыс істеп, 
осы жерде жұмысын жолға қойып 
отырған соң, мұндай құрылымдар-
дың да қазақ тіліне бет бұратын 
кезі келді. Ниет болса, бұл бағыт-
тағы жұмыстар да оң нәтижесін 
берер деген үміттеміз.

кезде сот орындаушысы оның иелі-
гіндегі мүліктерінен өндіріп алуды 
жүргізе алады.

Бүгінгідей нарықтық заман-
да тұрақты жұмыс табу да оңай 
емес. Осыны ескере отырып жеке 
сот орындаушылар әкімдік, түрлі 
жұмыс берушілермен бірлесіп бос 
орындар жәрмеңкесін ұйымдасты-
руға атсалысуда. Мұндағы мақсат 
– борышкерлердің тұрақты жұмыс 
тауып, берешегін уақытылы төле-
уіне жәрдемдесу. Өйткені, балалар 
қаржылық қолдаусыз қалмауы ке-
рек.

шындық. Міне, осы заңды қағидаға 
сүйене отырып еліміздегі барлық 
қарым-қатынас, іс-шаралар, құ-
жаттар қазақ тілінде жүргізіледі. 
Конституцияның 7-бабы 2-бөлімін-
де: «Мемлекеттік ұйымдарда және 
жергілікті өзін-өзі басқару орган-
дарында орыс тілі ресми түрде қа-
зақ тілімен тең қолданылады» деп 
көрсетілген. Яғни, қазақ тілін біл-
меген азаматтардың орыс тілінде 
қызмет алуына кедергі жоқ.  Со-
нымен бірге, 7-баптың 3-бөлімінде: 
«Мемлекет Қазақстан халқының 
тілдерін үйрену мен дамыту үшін 
жағдай туғызуға қамқорлық жасай-
ды» делінген. Расында да, біздің 
елімізді Отаным деп санайтын кез 
келген ұлттың өз тілін ұмытпауы-
на, өзінің ұлттық салт-дәстүрі мен 
тарихынан ажырамауына барлық 
жағдай жасалған. Қазақстандағы 
саны көп орыс, өзбек, тәжік, ұй-
ғыр сияқты ұлттардың өз тілінде 
білім алуына мүмкіндік берілген. 
Аз ұлттарға қамқорлық пен қолдау 
тұрақты көрсетіліп, өз алдына мә-
дени орталықтарын құрып, жұмы-
сын жүргізуіне жол ашық. Оны өз 

Х. БАЙЖАНОВ,
Алматы облысы 

атқарушылық округінің 
жеке сот орындаушысы

Алимент – балалардың күтімі мен күнделікті қажеттілігі үшін Алимент – балалардың күтімі мен күнделікті қажеттілігі үшін 
ажырасқан ата-анасының бірі төлеуге міндетті төлем. Өкінішке ажырасқан ата-анасының бірі төлеуге міндетті төлем. Өкінішке 
қарай, баласына алимент төлеуден жалтаратындар саны кемімей қарай, баласына алимент төлеуден жалтаратындар саны кемімей 
келеді. келеді. 

Азаматтық істер бойынша бір су-
дья шағымдарды алқалы қарауға 
беру туралы шешім қабылдаса, қыл-
мыстық істер бойынша алқамен ал-
дын ала қарау тәртібі тек 2023 жыл-
дың шілде айынан бастап енгізілді. 
Алайда, бұл тәртіп те кемшіліктер-
ден арылған жоқ, себебі бір «үштік-
тің» істі жіберіп, екінші «үштіктің» іс 
бойынша шешім қабылдап, өз әріп-
тестерінің шешімі қолдау таппаған 
кездері тараптардың наразылығын 
тудыра бастады. Мұндай сындар тек 
әкімшілік сот өндірісінде болмады, 
өйткені мұнда «жұмылдырылған 
кассация» жүйесі қалыптасып қой-
ған еді.

Бұл туралы мәселені Мемле-
кет басшысы отандық бизнес өкіл-
дерімен өткен кездесуінде де кө-
терді, оның сөзінде қазіргі таңда 
тек 5% қылмыстық және азаматтық 
істер кассацияға өтеді, бұл халықтың 
қажеттіліктеріне сәйкес келмейді. 
Осыған байланысты, сот жүйесін 
жетілдіру мақсатында тәуелсіз кас-
сациялық сатыны құру мәселесін 
қарастыру тапсырылды. 

Сот қауымдастығы кассация
лық сатыны жетілдіру мақсатында 
талқылауларда екі модельді қарас
тырды: олар «жұмылдырылған» 
және «таңдамалы» кассация. Бірін-
шісі – шағым түскен жағдайда, істі 
міндетті түрде кассациялық соттың 
қарауы, ал екіншісі – шағымның не-
гізділігін алдын ала тексеріп, сот 
актілерін қайта қарауға негіз бар-
жоғын анықтау. Талқылаулардың 
нәтижесінде заңнамаға түзетулер 
әзірленіп, кассацияға өтініштер ті-
келей үш судьядан тұратын алқаға 
түсуі, алдын ала қарау болмайтыны, 
ал кассациялық сотта істердің қа-
ралу мерзімі алты айдан аспайтыны 
туралы шешім қабылданды.

2024 жылдың 5 шілдесінде Мем-
лекет басшысы «Қазақстан Респуб
ликасының кейбір конституциялық 
заңдарына өзгерістер мен толықты-
рулар енгізу туралы» Конституция
лық заңға қол қойды. Бұл заңға 
сәйкес, 2025 жылғы 1 шілдеден 
бастап, Жоғарғы Сот кассациялық 
инстанция болудан қалады. Оның 
орнына қылмыстық, азаматтық 
және әкімшілік істер бойынша ма-
манданған үш тәуелсіз кассациялық 
сот құрылатын болады.

Кассациялық соттардың құрылуы 

Жоғарғы Соттың рөлін өзгертіп, ол 
тек сот тәжірибесінің біртұтастығын 
қамтамасыз етуге бағытталады. Сот 
актілерін қайта қарау тек ерекше 
жағдайларда, Жоғарғы Сот судья-
сының немесе Бас прокуратураның 
ұсынысымен жүзеге асатын бола-
ды. Бұл шаралар жергілікті және 
кассациялық соттар қабылдаған 
актілердің сот тәжірибесіне қайшы 
келуі немесе құқықты дамыту мақ-
сатында іске асырылады.

Түптеп келгенде, тәуелсіз касса-
циялық соттарды құру және алдын 
ала сүзгісіз алқамен қарауды енгі-
зу сот жүйесінің ашықтығын және 
әділдігін арттырады. Алты айдан 
аспайтын кассациялық істердің қа-
ралу мерзімі азаматтардың сотқа 
қолжетімділігін жақсартады және 
сот жүйесіне деген сенімді нығайта-
ды. Сонымен қатар, Жоғарғы Сот-
тың сот тәжірибесінің біртұтастығын 
қамтамасыз етуге бағытталуы сот 
шешімдерінің тұрақтылығы мен бол-
жамдылығын қамтамасыз етеді.

Осылайша, жаңа кассациялық 
өндіріс моделін енгізу Қазақстанның 
сот жүйесін әлемдік стандарттарға 
сай жетілдіруге бағытталған маңыз-
ды қадам болып табылады.

Зәуре ҚАЗАҚБАЙ,
Атырау қалалық 

– Айгүл Мұхаммедсерік

қызы, Ұлыс оң болсын, ақ 
мол болсын, еліміз аман, 
жұртымыз тыныш болсын! 
Сөз басында  Наурыз мейра-
мының мән-маңызы жайлы 
айтып өтсеңіз.
– Иә, даналық дала мейрамы 

құтты болсын. Ақ тілектер қабыл 
болсын! Көшпелі қазақ қоғамын-
да Наурыз ерекше мейрам болған. 
Ауыр қыстан аман-есен шыққан қа-
зақ күн мен түннің теңелгенін ерек-
ше қуанышпен жаңа жылдың басы 
деп қарсы алған. Отарланған кезден 
бастап Наурыз мерекесіне де тый-
ым салынды. Генерал губернатор-
лық билік басқарған қазақ жерінде 
жалғыз бұл мереке емес, өзге де 
ұлттық мерекелерді тойлауға қақы-
мыз болмады. Мұның бірден-бір се-
бебі – билік жұрт жиналып, патшаға 
қарсы әрекет жасауы мүмкін деп 
сескенді. «Қазақ» газетінде 1913 
жылы биыл 140 жылдығы аталып 
өтілетін Міржақып Дулатұлы Наурыз 
шығыстың жаңа жылы, қазақтың  
төл мерекесін қайтару керек деп 
мақала жазып, қалың қазаққа үн-
деу тастады. Ол өзінің «Наурыз» 

Айгүл ІСІМАҚ, алаштанушы, филология ғылымының докторы, профессор

«НАУРЫЗ – ТЕҢДІК МЕЙРАМЫ»
– Бұл мерекеге қатысты 

Алаш арыстары қандай ұста-
нымда болды? 
– 1731 жылдан бастап бізді қыр

ғыз кайсаки деген солтүстік көршіміз 
қазақты бағындыру үшін ұлттық 
құндылықтар мен ұлттық мереке-
лерге тыйым салған. Қазақ деген 
ұлттың атауын Алаш саяси элитасы 
1913 жылы «Қазақ» газетін ашып, 
қайта жаңғыртты. 1925 жылы Сәкен 
Сейфуллин бастаған алашшыл со-
веттік билік қазақ сөзін мемлекетке 
қайтарды.

– Наурызды  қайта жаң
ғырту қалай мүмкін болды? 
Бұл Сіздіңше кімнің еңбегі? 
– Наурыз Тәуелсіздік алған кез-

де қайта оралды. Бұның басында 
сол кездегі Өзбекәлі Жәнібековтер 
бастаған мемлекетшіл азаматтар 
болған.

– Қайта оралған Наурыз өз 
деңгейінде аталып өтіп жа-
тыр ма? Бұл мейрам Сіздіңше 
қалай өту керек? Неге мән 
берілу керек? 
– Наурыз еліміз егемендік алған-

нан бері халықтың көңіл-күйі мен 
хал-ахуалы деңгейінде тойланып 
келе жатыр деп айтуға болады. 
Алматыдағы Абай даңғылында өт-
кен тұңғыш Наурыз ұлттың еңсесін 
көтерген керемет құбылыс болды. 
Қазақтың да осындай салтанатты, 
ғибратты, адамзаттық құндылыққа 
негізделген өз мерекесі бар екен 
ғой деп таң қалғанбыз. Ұлттық киім 
іздеп қуаныштан абыр-сабыр болға-
нымыз есімде. Бұл мейрамның фи-
лософиялық мәні теңдіктің салта-
натында. Күн мен түн теңесіп, хан 
мен қараша бірге жүретін сәт деп 
дәріптелетін мерекенің осы маңы-
зына мән беру керек. Ұлттық бірлік 
күні ретінде аталып өту керек. 

– Бір апта бұрын көрісу 
мейрамы аталып өтті. Бұл 
мейрамның атауына қатыс
ты әртүрлі пікір бар. Көрісу 
ұғымы әр өңірде әрқалай 
ұғынылады. Арқада өлімге 
байланысты айтылады. 
 – Батыс Қазақстанда Наурыз 

Көрісу мерекесі аталып келеді. Бұл 
өңірде мұндай мереке бұрыннан 
болған. Абай жырлағандай «Ой-
дағы ел қырдағы елмен араласып, 
күлімдесіп, көрісіп, мауқын басып» 
арқа-жарқа болатын кезең. Қыстай 
жол жабылып, бір-бірімен арала-
са алмаған қауым осы сәтті асыға 
күтіп, бір-бірімен кездесуге ұмтыла-
ды. Жаңа жылда аман-есен кездес

кен жұрт бірін-бірі жаңа жасымен 
құттықтайды. Орталық Қазақстанда 
көрісу деген сөз басқа рәсімге ай-
тылатынын ескерген жұрт бұл сөзді 
көп қолданбайды. Ел болып Наурыз
ды жыл басы деп атап құттықтасып 
жатады. 

– Жалпы осы мейрамның 
маңызын қалай түсіндірер 
едіңіз?
– Бүкіл шығыс жұрты үшін Жаңа 

жыл осы Наурыздан басталады. Та-
биғат қатаң қыстан оянып, жер көк-
теп, бүкіл тіршілік иесі жаңаратын 
кез. Аспан қыстың ауыр бұлтты күн-
дерінен шығып, нұрланып көгереді. 
Күн ұзақ әрі  шуақты бола бастай-
ды, адамдар мен жануарлар ұйқы-
дан оянғандай, еңселері көтеріліп, 
тың күш, жаңа мақсатпен тірлігіне 
кіріседі. Табиғаттың оянуымен бірге 
тіршілік иелері де қыстың ауырт-
пашылығын сілкіп тастап, жаңа шу-
ақты күндеріне аяқ басады. 

– Соңғы кезде елімізде ұлт-
тық дәстүр, құндылықтарды 
жаңғыртып, дәріптеуде бел-
сенділік артып келеді...
– Иә, соңғы жылдары ұлттық 

дәстүр мен ұлттық құндылықтарға 
бетбұрыс бұрыңғыдан да басым. Бұл 
құптарлық іс. Президентіміз ұсынған 
ұлттық киімнің қадірін де түсінетін 
кез жетті. Қазақтың ұлттық киімі 
біздің сұлу, бекзат, мәрт, жомарт 
болғандығымыздың көрінісі дер 
едім. Бұл киімнен бізді адастырған 
заман өтті! Қазіргі кезде ұлттық 
киімді дәріптеу мен қолданбау бізге 
сын! Ұлттық киімде нақышталатын 
ұлттың әрбір ою-өрнегінің  терең 
мағынасы бар. Мысалы қошқар мүй-
ізді ою бақ-дәулет, ырыс берекенің 
белгісі. Қазақтың тіршілігі төрт түлік 
малмен байланысты. Сондықтан  
ою-өрнектерге деген құрмет  зор 
болу керек.  Бұл бабалардың бізге 
қалдырған аманаты деп те қабыл-
дауға лайықты береке-бірлік, руха-

ақылды, жақсылықты, үлг іл і , 
тәртіпті, ақиқатты, әділдікті, қыз-
метті оқығандарынан күтеді. Оқыған 
– қара халықтың шырағы, бұқарасы 
сонша кәдірлегенін оқығандар білу 
керек. Халыққа қызмет қыла білме-
ген, үлгі, шырақ болуға жарамаған 
оқыған халықтың ықыласын қайы-
рады, көңілін шығарады. Халықты 
өзінен алыстатады, өсек арқалайды, 
пайдасы артық тимейді.

...Адамның өмірдегі ісі – алған 
тәжірибесінің жемісі. Жанның тәр
биеленетін үш түрлі сыпаты бар: 
ақыл, сезім, қайрат. Адам жара-
тылыстан ақылды болып, осы үш 
сыпаты бірдей тәрбиеленген бол-
са, ол кісі әрі данышпан болады. 
Ол адам ісінде байыпты, табанды 
болып көп қата жібермейді. Егер 
ақылы шамалы адамның үш жан 
сыпаты бірдей тәрбиеленген бол-
са, ол адам өзіне-өзі қанағатшыл, 
өміріне ырза, орташа тығынды кісі 
болады. Бұл кездегі оқығандардың 
алған тәрбиесі қандай? Үш түрлі 
жан сыпаты бірдей жетілген бе? 
Соны айтпақпын...» дейді ұлт көсемі 
Жүсіпбек Аймауытов. Бұл айтылған-
дар бүгін де өте өзекті. 

– Кезінде Әлихан Бө-
кейхан «Ұлттық дәстүр ұлт-
тық идеологияның негізі 
болу керек» деген. Бұған 
қарағанда, Алаш арыстары 
дәстүрдің ішкі қуатын айқын 
зерделеген сияқты. Алашта-
нушы ғалым ретінде бұл 
тұрғыда не айтасыз? 
– Иә, Әлихан Бөкейханов «Қа-

зақтың жер асты, жер үсті байлығы 
әр қазақтың киіміне түйме болып 
қадалу керек» деген еді. Осыншама 
жер үсті, жер асты байлығымызға 
әділ жолмен ие болсақ бізде кедей, 
мұқтаж адамдар болмас еді. Руха-
ни ілімі бар болса қазіргі байлар 
бұрыңғылар сияқты қайырымды 
болар еді. Алаш Арыстарын қол-
даған қазақтың мықты меценаттары 
болған! Алаштың Алаш болуы сон-
дай отаншыл азаматтардың да арқа-
сында іске асқанын біле жүрейік. 
Әуелі патшаның отарлауы, кейін со-
веттік қудалауға түскен ұлттық құн-
дылықтарымыз жалпыадамзаттық 
болып саналды. Біз  Қазақ өзімізді 
ешқашан біреуден жоғары сана-
маған халықпыз. Керісінше:  бізді 
білімсіз, сауатсыз санағандар бол-
ды. Ғасырлар бойғы ауыр сынақтар-
дан біз абыроймен шыққан бейбіт-
шіл елміз. Қазыбек би айтқандай 
«найзаға үкі таққан жұртпыз. Бірақ 
ұлың – құл, қызың – күң болмас 
үшін ұлт пен мемлекетімізді қорғай 
алған елміз».

Қазаққа жер жәннатын аңсаған, 
сол үшін қайғылы атанған Асан 
Қайғының ұрпағы ретінде «жиделі 
байсын» мен «жерұйықты» іздеуді 
әлі тоқтатпаған берекелі қазақпыз. 
Ұлттың арманы мен келешек мұра-
тын анықтап берген Бабалар сөзін 
ғибрат еткен парасатты ақылды 
жұртпыз. Өткен тарихтан сабақ 
алып, қазіргіге ие болып, халықты 
жүдетпейтін жағдайға жеткізу-
ге мүмкіндігіміз бар зиялы елміз. 
Түркі жұртының ұстанымын басты 
бағдар  еткен қазақпыз. Отаны мен 
Елдің тыныштығын күзетіп түнде 
ұйықтамаған, күндіз елдің қамы 
үшін қалғымайтын билікті аңсаумен 
келе жатқан елміз. Бүгінде Әли-
хан Бөкейхан бастаған Алаш Арыс
тарының армандары орындалған 
тәуелсіз елде өмір сүріп жатырмыз. 
Қазіргі барымыздың қадірін түсі-
нетін сабырлы жұртпыз. Бүгін  Тәу-
елсіздік жолында сіз бен біз үшін 
жас ғұмырын үзген отаншыл боз
дақтар рухына Құран бағыштап, 
олар қазіргі біреулер сияқты қара 
басының қамы үшін емес, Отан-
шыл, Тәуелсіз Ел болуымыз жо-
лында құрбандыққа кеткенін есте 
сақтайтын жұрт болайық. Наурыз 
құтты болсын!

А.ТҰРМАҒАНБЕТОВА,
«Заң газеті»

өлеңінде бұл мерекенің негізгі мәні 
мен ерекшеліктерін толыққанды си-
паттады.  

Аспанда күннің нұры, 
Мақпалдай жердің түрі. 
Куаныш мал мен жанда, 
Қыс шыққан өлмей тірі. 
Ойнаған анау бала, 
Көк орай жалын дала. 
Егіндік егін еккен, 
Ұзамай болар жаңа. 
Бай, жарлы келген күйі, 
Ойын-той ауыл, үйі. 
Қой сойып, қонақ асы, 
Мырзалық еткен сыйы. 
Келіпті жылдың құсы, 
Күнде шу көлдің тұсы. 
Күн жылы, ызғары жоқ, 
Жаз шығып, кеткен қысы. 
Боздаған анау түйе, 
Кұлындап жатыр бие. 
Гүлдеуге бет алып тұр, 
Қызарып қызыл шие. 
Егінші егін егіп, 
Қостанып арба жегіп. 
Тыныш жоқ ерте мен кеш, 
Еңбекпен азап шегіп. 
Ат шауып, тау жарысқан, 
Таласып бәйгі алысқан. 
Көтерем арық-тұрық, 
Жаз шығып жайланысқан. 
Ойын-той болып жатқан, 
Ел көшіп, қонып жатқан. 
Жаз шығып, жазғытұры, 
Анау мал толып жатқан. 
Жайнаған терең сайлар, 
Ойнаған құлын, тайлар. 
Ел қонып көл жағалай, 
Өріске малын айдар. 
Гүл өсіп гүл-гүл жайнар, 
Бұтақта бұлбұл сайрар. 
Тіріліп құрт-құмырсқа, 
Жер жүзі быж-быж қайнар. 
Сұлу жүр сылаңдаған. 
Күлімдеп қылаңдаған, 
Ерініп бір басуға, 
Жас талдай бұраңдаған. 
Қыдырып жігіт сылқым, 
Ерігіп күнде дарқан. 
Жеңгесі жылы жүзді, 
Ат қойып кенже, қалқам. 
Аспанда күннің нұры, 
Мақпалдай жердің түрі. 
Қуаныш мал мен жанда, 
Қыс шыққан өлмей тірі, – деп 

жырлады ақиық ақын. 
Бұдан артық Наурыздың мән-

маңызы жайлы айту мүмкін емес-ау. 
Наурыз – өмірдің салтанаты! Бұл кез 
Абай меңзеген әрбір есті адам өзіне 
есеп беретін кез! Осыны түсініп, әр-
кім болмысына сыни көзбен қарап, 
мақсатын айқындап, алға жылжу 
керек. 

дүние-мүлкін ортаға салып, алы-
сып жатыр. Бұған қарағанда адам 
баласының өз мешелділігі мәдени-
ет өрлеген сайын күшейіп келеді. 
«Өзіңе тілегенді біреуге де тіле», 
«адам баласын бауыр тұт» деген 
көркем тілек далада қалып, тұрмыс 
күресі, қанішерлік майдандап тұр. 
Ұлты үшін құрбан болуға шыдаған-
дық – ұлтшылдықтың осы күнде ең 
берік ережесі. ...Ұлтын шын сүйіп, 
аянбай қызмет қылған азаматы көп 
жұрт күшті, өнерлі, білімді жұрт бо-
лып, күресте тең түсіп, басқаларға 
өзін елетіп отыр. Ұлты үшін құрмет 
қылмай, бас қамын ойлап жүрген 
азаматтардың елі артта қалып отыр. 
Ұлтшыл жұрттар, әне, Германия, 
Япония, Англия, Түркиялар, олар-
дың баласы жасынан «ұлтым» деп 
өседі. Есейген соң бар білімін, күшін 
өз жұртының күшеюіне жұмсайды. 
Олардың әр адамы – мемлекеттің 
адал қызметкері.

 ... Солтүстік көршіміз «Шенеунігі 
өзі қожа, өзі төре болып, қара ха-
лықты менсінбеді, жан есебінде көр-
меді. Кешегі ояздар, жандаралдар, 
генерал-губернаторлар өз алдына 
кішкене патша еді. Олардың ақ де-
гені – алғыс, қара дегені – қарғыс 
болды, асуға, атуға әмірі жүрді. .... 
«Енді қазаққа келейін. Біз жұрт бо-
луды жаңа ойланып, жаңа қамдан-
дық, қазақ әлі ақсүйек, қарасүй-
екке, оқыған, оқымағанға бөлініп, 
арасына жік түскен жоқ. Бірақ жуан 
ата, жіңішке ата болып, жуанның 
жіңішкеге көрсететін зорлығы, қия-
наты бар. Жақсы тәртіп, әділ билік 
орнаса, жуан мен жіңішкенің айыр-
масы жоғалып кетуі мүмкін. Басшы 
түзу болса, басшыдан бас тартып, 
ауа жайылатын халық аз, қазан бұ-
зар, ар соққан біреулер болмаса. 
Қазақты тура жолға бастайтыны 
да, адастыратыны да – оқығаны. 
Оқығанын қазақ сыйлайды, соңынан 
ереді. Қадірлейді. Сенеді. Білімді, 

Президентіміз ұсынған ұлттық киімнің қадірін де 
түсінетін кез жетті. Қазақтың ұлттық киімі біздің 
сұлу, бекзат, мәрт, жомарт болғандығымыздың 
көрінісі дер едім. Бұл киімнен бізді адастырған за-
ман өтті! Қазіргі кезде ұлттық киімді дәріптеу мен 
қолданбау бізге сын! Ұлттық киімде нақышталатын 
ұлттың әрбір ою-өрнегінің  терең мағынасы бар. 
Мысалы қошқар мүйізді ою бақ-дәулет, ырыс бере-
кенің белгісі. Қазақтың тіршілігі төрт түлік малмен 
байланысты. Сондықтан  ою-өрнектерге деген құр-
мет  зор болу керек.  

тапсырыс, үкіметтік емес ұйымдарға арналған 
гранттар және сыйлықақылар туралы» заң 
мен Мемлекеттік гранттарды қалыптастыру, 
беру, мониторингтеу және олардың тиімділігін 
бағалау қағидаларына  сәйкес әлеуметтік са-
ланы дамытудың өзекті мәселелерін шешуге 
тарту мақсатында өткізіледі.

Байқау аясында үкіметтік емес ұйымдар 
басым бағыттар бойынша жобаларды ұсына 
алады. Соның ішінде – Инклюзивті қоғамды 

дамыту, ауылдағы азаматтық бастамаларды 
дамыту, азаматтардың құқықтарын қорғау 
және қоғамдағы құқықтық мәдениетті арт-
тыру жөніндегі шаралар мен іс-шараларды 
ұйымдастыру, төтенше жағдайлардағы және 
төтенше жағдай  салдарын жоюдағы волон-
терлікті дамыту бағыттары бар. Бұған қоса, 
«Таза Қазақстан» акциясы аясында, медици-
на саласын,  тарих және мәдениет саласын,  
әлеуметтік волонтерлікті дамыту басты назар-

да тұр. Азаматтық бастамаларды қолдау орта-
лығы Қазақстандағы мемлекет пен үкіметтік 
емес ұйымдардың өзара әрекеттесу меха-
низмін жетілдіру бойынша жұмыс істемек. Ол 
ҮЕҰ мен бастамашыл топтарға мемлекеттік 
және мемлекеттік емес гранттарды ұсыну 
арқылы олардың ең үздік идеяларын жүзеге 
асыруға көмектеседі.  

Е.КЕБЕКБАЙ,
 «Заң газеті»

АЗАМАТТЫҚ ҚОҒАМ ҮКІМЕТТІК ЕМЕС ҰЙЫМДАРҒА ҚОЛДАУ ҮЗІЛМЕЙДІ
Үкіметтік емес ұйымдарға арналған қол-

даулар ешқашан үзілген емес. Бұл ұйымдар 
– азаматтық қоғамның қозғаушы күші. 

Мәдениет және ақпарат министрлігі мен 
Бірыңғай грант операторы 2025 жылға ар-
налған үкіметтік емес ұйымдарға (ҮЕҰ) грант 
беру байқауын жариялады. Байқау азамат-
тық бастамаларды қолдау, азаматтық қоғам 
институттарының әлеуетін «Қазақстан Рес
публикасындағы мемлекеттік әлеуметтік 

ни байлық, дәулет пен молшылдық 
жайлы мағлұматтар, жаңа өмірдің 
жанар көзі мен мәңгілікке апарар 
рухани құндылықтар! 

Наурыз табиғи жаңа жыл ғана 
емес, бүкіл көшпелі жұрттың жаңа 
үміті мен мақсатын анықтайтын 
ғибратты кез. Бүкіл ел болып тек 
жақсылық пен мейірімділік тілей-
тін мереке ғой! Өзіңе ғана емес, 
халқыңа, Отаныңа, бүкіл адамзатқа 
бағышталған мерекедегі ақ тілектер 
қабыл болсын. Қазіргі  әлемде жүріп 
жатқан соғыс пен елдерді алаңда-
татын түсініспеушіліктер жойылсын 
деп тілейік.

– Қандай дәстүрлер жаң
ғыру керек деп ойлайсыз?
 –  Жүс іпбек  Аймауытұлы -

ның «Ұлтты сүю» мақаласында 
айтылғандай: «Өзіңе тілегенді, 
басқаға да тіле!» дегені орындала-
тын мереке. «Абай» журналының 
1918 жылы 2 қазанда шыққан мақа-
ласында Ж.Аймауытұлының бізге 
қаратып: «Ақылы, сезімі толысқан 
қазіргі мәдениеттің төрінде жүрген 
адам баласын алсақ, әр ұлт өзінің 
өскенін, өзінің көркейгенін, жетіл-
генін, өзінің қожалығын көксеп, 



4
№ 21 (3749)

21 наурыз 2025 жыл
zangazet@mail.ruТАРАЗЫТАРАЗЫ

ПАЙЫМ

ҚЫЛМЫСТЫҚ ПРОЦЕСТЕ 
МЕДИАЦИЯНЫ ҚОЛДАНУДЫҢ МАҢЫЗЫ

ТӨТЕНШЕ ЖАҒДАЙ

– Біздің департаменттің бас
ты міндеті – төтенше жағдайдың 
алдын алу және оларды жою. Бұл 
бағытта бірнеше негізгі жұмыс 
атқарылады. Біріншіден, халық 
арасында төтенше жағдайдан 
қорғану бойынша түсіндіру шара-
ларын белсенді жүргіземіз. Яғни, 
тұрғындарға өрт қауіпсіздігі, су 
тасқыны кезінде әрекет ету, газ 
құрылғыларын дұрыс пайдала-
ну секілді маңызды ережелер 
үйретіледі. Екіншіден, төтенше 
жағдай орын алған кезде шұғыл 
құтқару жұмысын атқарамыз. 
Мұндай жағдайда әр минуттың 

маңызы зор болғандықтан, біздің 
қызметкерлердің барлығы арнайы 
дайындықтан өткен, тәжірибелі, 
кәсіби мамандар. Үшіншіден, тө-
тенше жағдайдың салдарын жою 
бойынша да жұмыс жүргіземіз. 
Бұл – зардап шеккен аймақтарды 
қалпына келтіру, тұрғындарға ме-
дициналық және психологиялық 
көмек көрсету секілді шаралар-
ды қамтиды, – деді Ерлан Нұр-
ланұлы.

Қазақстанның географиялық 
ерекшеліктерін ескерсек, елімізде 
су тасқыны, өрт, қар көшкіні, жер 
сілкінісі және өндірістік апаттар 

ҚАУІП ҚАЙДАН 
ДЕМЕҢІЗ...

«Ұлттық тұтынушылар лигасы» «Ұлттық тұтынушылар лигасы» 
(ҰТЛ) республикалық қоғамдық (ҰТЛ) республикалық қоғамдық 
бірлестігі 2024 жылы тұтынушы-бірлестігі 2024 жылы тұтынушы-
лардың 1845 арыз-шағымын тір-лардың 1845 арыз-шағымын тір-
кеді. Олардың 34,5% тауар сапа-кеді. Олардың 34,5% тауар сапа-
сына, 22,3% электронды саудаға, сына, 22,3% электронды саудаға, 
17,7% білім беру курстарына, 13,5% 17,7% білім беру курстарына, 13,5% 
келісімшарт міндеттемеcін орын-келісімшарт міндеттемеcін орын-
дамауға, 12% сатушылардың тау-дамауға, 12% сатушылардың тау-
арды айырбастау немесе төлемді арды айырбастау немесе төлемді 
қайтарудан бас тартуына қатысты қайтарудан бас тартуына қатысты 
болды.болды.

«Тұтынушыларға 432 152 000 теңге 
көлеміндегі ақшасын қайтару бойынша 
көмек көрсетілді. Ондағы ең көп шағым 
техника, аяқ киім және тапсырыс бойын-
ша жасалған жиһазға қатысты тіркелген. 
Тұтынушылар дауы бойынша істердің 
бәрі түгелдей медиация көмегімен және 
арнайы құрылған арбитраждық сотта 
шешілді», – дейді қоғамдық бірлестік 
президенті Светлана Романовская. Оның 
айтуынша, «ҰТЛ» Қазақстан аймақта-
рындағы жұмыс бойынша стратегиялық 
жоспарды әзірлеуде. Ол қоғамдық бір-
лестік мүшелерінің бәрін қамтуды көз-
дейді. Жоспар азаматтардың шағымда-
рына жедел жауап беру үшін аймақтық 
ұйымдармен өзара белсенді әрекетті 
қамтиды. Былтыр нормативті-құқықтық 
базаға 72 түзету енгізілді. Қазіргі  таңда 
жаңа «Тұтынушылардың құқықтарын 
қорғау туралы» заң жобасы әзірленуде. 
Онда қолданыстағы заңнамаға қараған-
да тұжырымдамалық түсініксіздіктерді 
жою және тұтынушылардың құқықтарын 
күшейту үшін елеулі өзгерістер қарасты-
рылады. 

Е.КЕБЕКБАЙ,
 «Заң газеті»

Медиация деген сөздің атауы таңсық болғанымен, табиғаты қа-Медиация деген сөздің атауы таңсық болғанымен, табиғаты қа-
заққа жақын. Себебі, қазақ тарихындағы ежелгі заңдардың барлығы-заққа жақын. Себебі, қазақ тарихындағы ежелгі заңдардың барлығы-
ның тамырында бітімгершілік тұр. Медиация шын мәнінде даулар-ның тамырында бітімгершілік тұр. Медиация шын мәнінде даулар-
ды шешудің баламалы әрі ең қолайлы тәсілі ретінде өзін-өзі толық ды шешудің баламалы әрі ең қолайлы тәсілі ретінде өзін-өзі толық 
ақтаған. «Медиация туралы» заңның қабылдануы бұл институттың ақтаған. «Медиация туралы» заңның қабылдануы бұл институттың 
танымалдығы мен маңызын одан әрі арттырды. танымалдығы мен маңызын одан әрі арттырды. 

Бұл бастама заң, құқық саласы-
на ғана емес, жалпы қоғамға үлкен 
серпіліс алып келді. Себебі, медиа-
цияның дамуымен соттардың жүкте-
месі айтарлықтай жеңілдеді. Бітімге 
келіп, өзара келіспеушілікті бейбіт 
жолмен шешуге ынталы жандардың 
қатары өскен сайын судьялар даусыз 
істерді қараудан босатылып, уақыты 
мен зейінін неғұрлым күрделі істерді 
зерделеуге, құқықтық тұрғыдан 
дұрыс бағалауға мүмкіндік алды. 

Медиацияның тек азаматтық, 
еңбек, отбасы, әкімшілік құқықтық 
қатынастармен шектеліп қалмай, 
қылмыстық процесте де қолданылуы 
үлкен жетістік. Қазіргі кезде қыл-
мыстық процестегі медиацияның 
қолданысы туралы көпшілік жақсы 
біледі. Өздері білмегенмен, татула-
судың тиімді тұстарын азаматтардың 
адвокаттары да, судьялар қауымы да 
үнемі ескертіп келеді. 

Медиацияның ең басты ерекшелі-
гі еріктілік, рәсімнің құпиялылығы, 
қысқа мерзімде келісімге келу, келіс-
сөздер жүргізу арқылы ортақ мыз
ғымас шешім қабылдау, медиация 
тараптарының тең құқылығымен бай-
ланысты. Дәл осы артықшылықтар-
ды тараптарға барынша тиянақты 
жеткізе білгеннен ұтарымыз көп. 

«Медиация туралы» заңға сай 
онша ауыр емес және ауырлығы ор-
таша қылмыстар туралы, қылмыс
тық теріс қылықтар туралы істер бо
йынша қылмыстық сот ісін жүргізу 
барысында қаралатын даулар және 
атқарушылық іс жүргізуді орындау 
кезінде туындайтын қатынастар ме-
диацияның қолданылу саласы бо-
лып табылады. Қылмыстық кодекстің 
68-бабында татуласуға байланысты 
қылмыстық жауаптылықтан босату-
дың тәртібі жан-жақты дәйектелген. 
Осы құқықтық негіздемеге сүйенсек, 
онша ауыр емес немесе ауырлығы 

орташа қылмыс жасаған адам кел-
тірілген зиянды қалпына келтіріп, 
жәбірленушімен татуласса қылмыс
тық жауаптылықтан босатылады. 
Мысалы, Қызылорда қаласының №2 
сотында 2024 жылдың статистика-
лық есебінің қорытындысы көрсет-
кендей барлығы 62 қылмыстық істі 
өндірістен тоқтату туралы сот қаулы-
сы қабылданған. Оның 59-ы тарап-
тардың, яғни сотталушы мен жәбір-
ленушінің татуласуына байланысты 
қысқартылған. Ал 56 іс медиация 
тәртібіне сай жәбірленушімен тату-
ласуына байланысты жауапкер қыл-
мыстық жауаптылықтан босатылып, 
іс өндірістен тоқтатылған.

2025 жылдың 2 айында 17 қыл-
мыстық іс өндірістен тоқтатылған, 
оның ішінде 16-сы Қылмыстық ко-
декстің 68-бабының талабына сәйкес 
жәбірленушімен татуласуына бай-
ланысты айыпты қылмыстық жау-
аптылықтан босатылған. Осы есепті 
мерзімде медиация тәртібімен түйін-
делген істің саны онды құрап отыр. 
Заңның мұндай игілігін көпшілік біле 
бермеуі мүмкін. Сондықтан, азамат-
тарға заңдағы жазаны жеңілдететін 
құқықтық тетіктер туралы үнемі жа-
зып, көрсетіп отыру кезек күттірмей-
ді.

Сөзіміз жалаң болмауы үшін сот 
тәжірибесінен мысалдар келтірейік. 
Айталық Қызылорда қаласының №2 
сотында ісі қаралған Г.Т. деген аза-
матша бұрын сотталмаған. Жалғыз
басты ананың жұмыссыз екені де 
белгілі болды. Мұндайда тәртіпке 
бағынатын адамдар нәпақа болар 
жұмыс іздесе, Г.Т. алдайтын адам 
іздеген. Осылайша ол өзінің таны-
сы О.Г-нің көпбалалы ана ретін-
де тұрғын үй кезегінде тұратынын 
біліп, кезегіңді алға жылжытып бе-
ремін деп 250 мың теңге» сұрайды. 
Шындап келгенде Г.Т-ның кезекті 

жылжытуға ешқандай құзыреті де, 
мүмкіндігі де жоқ еді. 

Алаяқтық, яғни бөтеннің мүлкін 
алдау немесе сенімді теріс пайдала-
ну жолымен жымқыру арқылы оңай 
жолмен жеңіл ақшаға қол жеткізуді 
ойлаған сотталушы көпбалалы әй-
елдің жағдайын да, отбасындағы 
шиеттей балаларын да ойлаған жоқ. 
Ол аңқау әйелді алдап, 250 мың 
теңгесін алып алуды мақсат еткен. 
Бірақ, шындық ашылмай тұрмайды. 
Не тұрғын үй кезегі алға жылжымай, 
не берген ақшасын қайтармаған соң 
көпбалалы ана ақыры алаяқ әйелдің 
үстінен арыз жазып, іс біздің сотта қа-
ралған еді. Сот барысында сотталушы 
өзіне тағылған айыппен толығымен 
келісетінін, жәбірленушіден кешірім 
сұрағанын, әрекетіне шын жүректен 
өкінетінін айтып, өзара медиация 
тәртібімен татуласқандықтан, судья-
дан қылмыстық істі тоқтатуды сұраған 
еді. Сот барысында жәбірленуші де 
сотталушының кешірім сұрағанын, 
өзінің кешірім бергенін, келтірілген 
шығын қалпына келгендіктен ешқан-
дай талап-тілегі жоқ екенін, соған 
орай істі медиация тәртібімен тоқта-
туға қарсы еместігін көрсеткен.

ТҰТЫНУШЫ ҚҰҚЫҒЫ

АЗАМАТТАРДЫҢ 
432 МЛН ТЕҢГЕДЕН 

АСТАМ АҚШАСЫ 
ҚАЙТАРЫЛДЫ 

Қазақстанның мемлекеттік рәміздері Қазақстанның мемлекеттік рәміздері 
1992 жылы 4 маусымда бекітілді. Бұл күн 1992 жылы 4 маусымда бекітілді. Бұл күн 
– еліміздің тәуелсіз ел ретінде өз нышан-– еліміздің тәуелсіз ел ретінде өз нышан-
дарын бекіткен тарихи сәт. дарын бекіткен тарихи сәт. 

Тарих ғылымдарының докторы, профес-
сор Марат Әбсаттаровтың пайымынша: «Ту – 
ұлттың азаттығы мен бірлігін білдіреді. Қазақ 
даласында байрақтың орны ерекше болған. 
Кезінде хандар ақ ту көтеріп, елді жаудан 
қорғауға шақырса, батырлар жекпе-жекке 
шыққанда өз туларын желбіреткен. Ал қазіргі 
көк туымыз – бейбітшіліктің, тұрақтылық пен 
тәуелсіздіктің символы. Елтаңбада көне түркі 
мәдениетінің іздері бар. Бұл – қазақ халқының 
тамыры тереңде жатқанын айғақтайды. Ал 

Әнұран – халықтың рухын көтеретін ең маңыз-
ды нышан. Бірақ қазіргі қоғамда рәміздерге де-
ген шынайы құрметтің әлсірегенін байқаймыз» 
– дейді тәуелсіздік белгілері туралы.  

Саясаттанушы Ғазиз Құлахметтің айтуын-
ша, патриотизм мен ұлттық рәміздерге құрмет 
көрсету мәдениеті бір-бірімен тығыз байла
нысты:  

«Бізде патриотизм туралы көп айтылады, 
бірақ оның шынайы көрінісі қандай? Әдетте, 
патриотизмді тек әскери шерулер мен ресми 
жиындарда рәміздерді қолданумен ғана бай-
ланыстырады. Бірақ патриотизм – бұл одан 
да ауқымды түсінік. Ол – туған жерді сүю, ана 
тілді ардақтау, ұлттық дәстүрлерді дәріптеу. 
Егер біз осы құндылықтарды сақтай алмасақ, 

мемлекеттік рәміздерге деген құрмет те әл-
сірейді. Бүгінде кейбір азаматтар туды қате 
пайдаланып, оны коммерциялық мақсатта 
қолданады. Мұндай жағдайлар заңмен рет-
телгенімен, басты мәселе – халықтың сана-
сында. Біз ұлттық сана-сезімімізді күшейтуіміз 
керек» – дейді.  

Қазір мемлекеттік рәміздерге құрмет тура-
лы айтқанда заңдық жауаптылық ретін алға 
тартатындар көп. Шын мәнінде, рәміздерге 
деген сүйіспеншілік әркімнің өз жүрегінде. 
Мемлекеттік құндылықтарға деген көзқарасты 
заңның пәрменімен өлшеуге болмайды.

Самал АСҚАР, 
«Заң газеті»

Жалпы, сотталушының қылмыс
тық әрекеті Қылмыстық кодекстің 
190-бабы 1-бөлігімен дұрыс сара-
ланған. Ал осы кодекстегі 68-бап-
тың 1-бөлігіне сай, қазаға ұшырату-
мен немесе адамның денсаулығына 
ауыр зиян келтірумен байланысты 
емес қылмысты алғаш рет жасаған 
кәмелетке толмағандар, жүкті әй-
елдер, жас балалары бар әйелдер, 
жас балаларын жалғыз өзі тәрбие-
леп отырған еркектер, 58 жастағы 
және ол жастан асқан әйелдер, 63 
жастағы және ол жастан асқан ер-
кектер, егер олар жәбірленушімен, 
арыз берушімен татуласса, оның 
ішінде медиация тәртібімен та-
туласса және келтірілген зиянды 
қалпына келтірсе, қылмыстық жа-
уаптылықтан босатылуы мүмкін 
делінген. Яғни, сотталушы Г.Т да 
бұрын істі болмаған, тәрбиесінде 
кәмелетке толмаған балалары бар, 
оның үстіне, келтірілген шығынды 
қайтарып, жәбірленушінің кешірімін 
алған.  Бұған қоса, Жоғарғы Соттың  
2001 жылғы 21 маусымдағы №4 нор-
мативтік қаулысының 3-1 тармағын-
да ҚК-нің 68-бабының 1-бөлігіне 
сәйкес кішігірім ауырлықтағы қыл-
мыс жасаған адам қылмысы ауыр
лығы орташа қылмыстар санатына 
жатса, жәбірленушімен татуласса, 
жәбірленушіге келтірілген зиянның 
есесін толтырса жауаптылықтан бо-
сатылады делінген. 

Міне заңдағы осы жағдайлар 
ескеріле келе ҚК-нің 190-бабы 
1-бөлігімен айыпталған сотталушы 
Т.Г. ҚК-нің 68-бабы 1-бөлігінің та-
лабына сай, жәбірленушімен медиа
ция тәртібімен татуласуына байла-
нысты қылмыстық жауаптылықтан 
босатылып, қылмыстық іс тоқтатыл-
ды. Осы мысалдан байқап тұрға-
нымыздай Қазақстанның заңдары 
жазалауға емес, ізгілендіруге, ағат-
тық жасаған адамның түзелуіне мүм-
кіндік беруге бағытталған. Тек осы 
игілікті түсініп, бостандықтан айы-
рылмаған азаматтар қайта қылмыс 
жасамаса игі.

Тағы бір мысал. Қара жолдағы 
қауіптен ешкім де сақтандырыл-
маған. Оның үстіне жол қателікті 
кешірмейтіні де белгілі. Рөлге оты-
рған әрбір жүргізуші өзінің ғана емес, 
айналасындағылардың қауіпсіздігі-
не жауапты екенін кейде аса түсіне 
бермейді. Жүргізушілер жауапсыз-
дығы салдарынан денсаулығынан 
айырылып, жарымжан болып қалған 
жандар қаншама! Сотта ісі қаралған 

Ж.А. да жол ережесін бұзып, жүргін-
шілер жолағынан өтіп бара жатқан 
қызды қағып, орта дәрежелі жарақат 
келтірген. ҚК-нің 345-бабы 1-бөлі-
гімен сотқа берілген қылмыстық 
теріс қылық ісін қарау барысында 
жүргізуші өзіне тағылған айыппен 
толығымен келісетінін, жәбірленуші-
ден кешірім сұрап, залалды толық 
қалпына келтіргенін, екеуара медиа-
ция тәртібімен татуласқандарын ор-
таға салды. Жәбіренуші де кешірім 
бергенін, залал өтелгендіктен, ме
диациямен татуласуға қарсы емес 
екенін жеткізді. Мұндай жағдайда 
әрине соттың да қатаң жаза бермей-
тіні белгілі. Сот жазалаушы орган 
емес, ол әділдікті қалпына келтіруші.

Сотта жәбірленуші өкілі Н.Жа-
расбаева сотталушы А.Жансейтов 
кешірім сұрап, өзінің кешірім бер-
генін, келген залал қалпына кел-
тірілгенін, сондықтан істі медиация 
тәртібімен тоқтатуға қарсылығы 
жоқ екенін көрсетті. Оның үстіне 
ҚК-нің 68-бабы 1-бөлігінде дәйек-
телген талаптар да айыптыны қыл-
мыстық жауаптылықтан бостауға 
толық негіз болып табылады. Осы-
лайша «Медиация туралы» заңның 
27-бабының талабына сәйкес сот-
талушы мен жәбірленуші арасын-
да медиация рәсімі өткізіліп, дау-
ды реттеу туралы келісім жасалып, 
сотқа ұсынылған. Соған орай сот 
іске қатысушыларды және проку-
рордың пікірін тыңдап, медиациялық 
тәртіппен татуласуға қол жеткізу ту-
ралы келісім жасасу мән-жайларын 
талқылап, сотталушының қылмыс
тық теріс қылық жасағанын, жәбір-
ленушімен татуласқанын, келтірілген 
зиянның есесін қалпына келтіргенін 
ескеріп, жасалған келісімді бекітіп, 
сотталушыны қылмыстық жауапкер-
шіліктен босатты. 

Осы мысалдардың өзі медиация
ның тиімділігін, қоғамға қажеттілі-
гін ұқтырады. Қылмыстық процесте 
медиацияны қолдану абайсызда 
ала жіпті аттаған, қателікпен құқық 
бұзушылыққа жол берген жандар-
дың өз кемшілігін түсінуіне, қателікті 
жоюына, жаңа өмір бастауына мүм-
кіндік береді. Яғни, медиация – жа-
заны ізгілендірудің бір тетігі. Соның 
нәтижесінде қаншама айыпты темір 
торға тоғытылмай, қалыпты өмір 
сүруде. Сондықтан, алдағы уақытта 
медиацияның тиімділігін, қылмыстық 
процесте қолданудың тәртібін түсін-
діру бағытындағы жұмыстар жалға-
сын таба береді.

Жұлдыз ЖАКЕЕВА,
Қызылорда қаласы 

№2 сотының судьясы 

БІР МҮДДЕ РӘМІЗДЕР – ҰЛТТЫҢ РУХАНИ КОДЫ

Төтенше жағдай қызметі айтылмай келетін апаттардың алдын Төтенше жағдай қызметі айтылмай келетін апаттардың алдын 
алуға қауқарлы ма? Бұл сұрақ көптеген тұрғындарды мазалайты-алуға қауқарлы ма? Бұл сұрақ көптеген тұрғындарды мазалайты-
ны анық. Шымкент қаласы Төтенше жағдайлар департаментінің ны анық. Шымкент қаласы Төтенше жағдайлар департаментінің 
Өрт сөндіру қызметінің қызметкері, азаматтық қорғау майоры Өрт сөндіру қызметінің қызметкері, азаматтық қорғау майоры 
Ерлан Тойшибековтің айтуынша, салада оң өзгеріс өте көп.Ерлан Тойшибековтің айтуынша, салада оң өзгеріс өте көп.

жиі кездеседі. Мәселен, көктем 
мезгілінде қардың күрт еруі өзен-
дердің арнасынан асып, су тасқы-
нын тудыруы мүмкін. Сондай-ақ, 
жаз мезгілінде құрғақшылық сал-
дарынан дала және орман өрті жиі 
орын алады. Қала ішінде болса, 
тұрмыстық өрттер көп тіркеледі. 
Оның негізгі себебі – тұрғындар-
дың өрт қауіпсіздік ережелерін 
елемеуі немесе электр құрылғыла-
рын дұрыс пайдаланбауы. Ал өн-
дірістік апаттар көбіне ірі зауыттар 
мен кәсіпорындар орналасқан ай-

мақтарда орын алады. Сондықтан 
төтенше жағдайлардың алдын алу 
үшін сақтық шараларын күшейту 
өте маңызды.

Қазіргі кезде тұрғындар су тас
қынының қайталануынан қауіп-
тенеді. Қардың күрт еруі кезінде 
су тасқыны орын алуы мүмкін. 
Әсіресе, өзен жағасында орна-
ласқан немесе ойлы жерлерде-
гі үйлерге су кіру қаупі жоғары. 
Мұндай жағдайда тұрғындар үй-
дің жертөлесін судан қорғау үшін 
құм толтырылған қаптармен қор-
шау қажет, аулада тұрған зат-
тарды қауіпсіз орынға шығарып 
қою керек, ең бастысы – құнды 
заттар мен құжаттарды жоғары 
қабатқа орналастырған дұрыс. 
Сонымен қатар, су тасқыны қаупі 
туралы ескерту жасалған жағдай-
да, тұрғындар құтқарушылардың 
нұсқауларын бұлжытпай орында-
уы қажет.

Ерлан Тойшибеков сақтық ша-
раларын сақтаған жағдайда тө-
тенше жағдайға төтеп беруге бо-
латынына сендіріп отыр.

Аружан МАУЛЕНБАЙ,
«Заң газеті»

КӨЗҚАРАС

АҚПАРАТТЫҚ ГИГИЕНА 
АБЫРОЙСЫЗДЫҚТАН 

САҚТАЙДЫ

ШЫҒАРМАШЫЛЫҚ ИНДУСТРИЯ – 
РУХАНИЯТ КӨКЖИЕГІ

АҚШАНЫ БАСҚАРУ 
ДАҒДЫСЫН ҚАЛАЙ 

ЖЕТІЛДІРЕМІЗ?
Соңғы жылда-Соңғы жылда-

ры Қазақстанда ры Қазақстанда 
қаржылық сауат-қаржылық сауат-
тылықты арттыру тылықты арттыру 

бағытында түрлі бағытында түрлі 
бағдарламалар бағдарламалар 

мен бастамалар мен бастамалар 
қолға алынуда. қолға алынуда. 

Дегенмен, ха-Дегенмен, ха-
лықтың басым лықтың басым 
бөлігі әлі күнге бөлігі әлі күнге 

дейін несиелерді дейін несиелерді 
тиімді пайдалану, тиімді пайдалану, 
жинақтау дағды-жинақтау дағды-
ларын меңгеруде ларын меңгеруде 

қиындықтарға қиындықтарға 
тап болуда. Осы тап болуда. Осы 
мәселеге байла-мәселеге байла-

нысты біз қаржы-нысты біз қаржы-
гер, экономист гер, экономист 

Айгүл Айгүл ЖУМАНО-ЖУМАНО-
ВАНЫҢВАНЫҢ пікірін  пікірін 
білдік. Өз сала-білдік. Өз сала-

сының білікті сының білікті 
маманы біздің маманы біздің 
оқырмандарға оқырмандарға 

қаржылық сауат-қаржылық сауат-
тылыққа байла-тылыққа байла-
нысты мынадай нысты мынадай 
кеңестер берді.  кеңестер берді.  

Бірінші кезекте өз қаржылық 
жағдайыңызды талдап, тұрақты та-
быс пен шығындарды нақты есептеп 
отыру қажет. Қарапайым дәптерден 
бастап, заманауи қосымшаларға де
йін түрлі құралдарды қолдануға бо-
лады.  Мысалы, «Money Manager», 
«Monefy» секілді мобильді қосым-
шалар ай сайынғы шығындарыңыз-
ды бақылауға ыңғайлы. Одан кейін 
өзіңізге нақты мақсаттар қою қажет. 
Қысқа мерзімді мақсат – несиеден 
құтылу немесе белгілі бір сомада 
ақша жинау, орта мерзімді мақсат – 
көлік немесе тұрмыстық техника алу, 
ал ұзақ мерзімді мақсат – баспана 
немесе зейнетақы қорын толықтыру 
болуы мүмкін. Жоспарлау арқылы сіз 
артық шығыннан құтылып, ақшаны 
ақылмен жұмсауды үйренесіз.

Қаржылық дағдарыс жағдайында:
– Қаржылық дағдарыс кезінде ең 

бастысы – сабыр сақтау. Адамдар 
көбіне үрейге беріліп, шұғыл түр-

де ақша шешіп алуға немесе оны 
жылжымайтын мүлікке не басқа ак-
тивтерге салуға ұмтылады. Бұл дұрыс 
шешім болмауы мүмкін. Мұндай ке-
зеңде ең алдымен негізгі қажет-
тіліктеріңізді қамтамасыз етуге көңіл 
бөліңіз. Ай сайынғы шығындарыңыз-
ды мұқият бақылап, қажетсіз шығын-
дарды қысқарту қажет. 

Қаржылық дағдарыс жағдайында 
халыққа келесі әрекеттерді орындау 
ұсынылады:

1. Қаржылық жоспарлау: кіріс
тер мен шығыстарды мұқият есеп-
теп, бюджет құрыңыз. Бұл қажет-
сіз шығындарды анықтап, оларды 
қысқартуға мүмкіндік береді.

2. Жинақтау: төтенше жағдай-
ларға арналған қор құру өте маңыз-
ды. Бұл қор кемінде 3-6 айлық өмір 
сүру шығындарын жабуға жететін 
көлемде болуы тиіс. Мұндай жи-
нақтар сізді жұмыссыздық, ауру не-
месе күтпеген шығындар жағдайында 

қаржылық қиындықтан құтқарады.
3. Қарыздарды басқару: қа

рыздарыңызды қайта қарастырып, 
пайыздық мөлшерлемесі жоғары 
несиелерден құтылуға тырысыңыз. 
Мүмкіндігінше, несие төлемдерін қай-
та қаржыландыру немесе бөліп төлеу 
мүмкіндігін қарастырыңыз.

4. Инвестициялау: инвестиция 
жасау кезінде тәуекелдерді бағалап, 
қаражатыңызды әртараптандырған 
жөн. Дағдарыс кезеңінде тұрақты 
және сенімді активтерге назар ау-
дару аса маңызды. Мысалы, алтын, 
жылжымайтын мүлік немесе мемле-
кеттік облигациялар – сенімді инве-
стициялық құралдар саналады.

Орта тап өкілдеріне ұсынылатын 
қаржылық стратегиялар:

– Орта тап өкілдері үшін қаржылық 
тұрақтылықты сақтаудың ең тиімді 
жолы – көп арналы табыс көздерін 
қалыптастыру. Бір ғана жалақыға 
сүйеніп өмір сүру үлкен тәуекел. 
Сондықтан қосымша табыс көзін із-
деу, инвестиция жасау немесе шағын 
кәсіп ашу тиімді шешім болмақ. Со-
нымен қатар, табысты дұрыс бөлу де 
маңызды. Мысалы, 50/30/20 қағида-
сы қарапайым әрі тиімді әдіс. Мұнда:

• 50% – негізгі қажеттіліктерге 
(азық-түлік, баспана, коммуналдық 
қызметтер);

• 30% – қалауларыңызға (киім-ке-
шек, ойын-сауық, демалыс);

• 20% – жинақ пен инвестицияға 
бағытталады.

Бұл әдіс арқылы сіз қаржыңызды 
тепе-теңдікпен басқарып, күтпеген 
жағдайлар кезінде қиналмайсыз.

Инвестициялық портфель құру: 
инвестициялау кезінде қаражаты
ңызды бірнеше бағытта бөлген жөн. 
Акциялар, облигациялар және басқа 
да қаржы құралдарына қаражат са-
лып, тәуекелдерді азайтуға болады.

Білім беру: өзінің және балала-
рының білім алуына инвестиция жа-
сау – болашақ табысты қамтамасыз 
етудің ең тиімді жолдарының бірі. 
Заманауи білім беру бағдарламалары 
мен жаңа технологияларға салынған 
инвестиция болашақта жоғары жа-
лақыға ие мамандық иесі болуға мүм-
кіндік береді Зейнетақы жоспары: 
Қаржылық болашағыңызды қорғау 
үшін зейнетақы қорына жүйелі түрде 
жарна аударып отыру өте маңызды. 
Қазақстанда Бірыңғай жинақтаушы 
зейнетақы қоры (БЖЗҚ) арқылы өз 
салымдарыңызды қадағалап, қажетті 
өзгерістер енгізу мүмкіндігі бар.

Сақтандыру: өмірді, денса-
улықты және мүлікті сақтанды-
ру арқылы күтпеген шығындардан 
қорғана аласыз. Бұл сіздің жинаған 
қаражатыңыздың қауіпсіздігін қамта-
масыз етеді.

Аружан МАУЛЕНБАЙ,
«Заң газеті»

Әдеби конкурстар жазушылар мен ақындардың еңбегін баға-Әдеби конкурстар жазушылар мен ақындардың еңбегін баға-
лауға, олардың шығармашылық потенциалын көтеруге мүмкіндік лауға, олардың шығармашылық потенциалын көтеруге мүмкіндік 
туғызады. Бұл мемлекет пен қоғамның әдебиет пен мәдениетке де-туғызады. Бұл мемлекет пен қоғамның әдебиет пен мәдениетке де-
ген назарын арттырып, ұлттық рухани құндылықтарды насихатта-ген назарын арттырып, ұлттық рухани құндылықтарды насихатта-
уға үлкен үлес қосуда. уға үлкен үлес қосуда. 
Қаламгерлерге арналған осындай қолдаулар шығармашылықты ынта-

ландырып, олардың өздерінің жұмыстарын әрі қарай жетілдіруге, ұлттық 
әдебиет пен мәдениетті дамытуға мүмкіндік береді. Атап айтқанда, былтыр 
Қазақстан Жазушылар одағы ҚР Мәдениет және ақпарат министрлігімен 
бірлесіп ауқымды стратегиялық жобаны іске асырды. «Жазушылардың 
әдеби шеберлік мектебі», «Жаңа Қазақстанның әдеби-танымдық пано-
рамасы» және «ТМД елдері архивтеріндегі қазақстандық жазушылардың 
зерттеу жұмыстары» атты үш маңызды бағытта жұмыс істеді. Нәтижесінде  
жыл соңына дейін қазақ әдебиетіне 20 жаңа туынды қосылып, ТМД елдері 
архивтеріндегі қазақтың әдебиеті мен мәдениетіне қатысты құнды дүние
лерді алып келіп, кітап етіп шығарды. Ал шығармашыл жастарымыздың 
талабын  қолдау мақсатында жасалған «Жазушылардың әдеби шеберлік 
мектебінде» әр облыстардан келген талантты жас ақын-жазушылар Ду-
лат Исабеков, Жүсіпбек Қорғасбек, Жанғара Дәдебаев сынды көрнекті 
жазушылар мен сыншылардан сабақ оқыды.

Осы жобаның аясында жақында Мәдениет және ақпарат министрлігінде 
«Қазақстанның әдеби панорамасы» жобасымен жарық көрген 20 жас қа-
ламгердің кітаптарының тұсаукесері өтті. Сондай-ақ, жас жазушылар мен 
ақындар үшін Президенттің арнаулы әдеби сыйлығы «Проза», «Поэзия», 
«Драматургия», «Балалар әдебиеті»  номинациясы бойынша тапсырылды. 
Жиында ҚР Мәдениет және ақпарат министрі А.Балаева  халқымыздың 
негізгі құндылықтарын насихаттау – ақын-жазушыларға жүктелер ауыр да 
мәртебелі міндет екенін атап өтті. Басқосуда бүгінгі әдеби тенденциялар 
мен өзекті мәселелер талқыланып, түрлі ұсыныс-пікірлер көтерілді. 

2025 жылды «Жұмысшы мамандықтары жылы» деп жариялауына орай, 
еңбек мамандықтарының маңызын ашу мақсатында «Ерлік пен еңбек 
дастаны» байқауы өткізілетін болды. Сонымен қатар, жылда  «Айбоз» ұлт-
тық әдеби сыйлығы 7 номинация бойынша беріліп келеді.

Бұдан өзге қаламгерлерді өңірлер деп қолдап, жыл сайын Ақтөбе облы-
сы әкімдігі мен Қазақстан Жазушылар одағы бірлесе отырып, талантты қа-
ламгерлерді қолдап «Әдебиет. Рух. Қоғам» халықаралық әдеби байқауын 
өткізіп, қазақ әдебиетінде көрнекті із қалдырған, айтулы тұлғалардың атын 
ұлықтау мақсатында 10 сыйлық (проза, поэзия, көркем аударма, драматур-
гия, сатира, балаларға арналған шығармалар)  беріледі. 

Қаламгерлерге ғана емес өнер қайраткерлеріне арналған конкурстар 
да  өтіп жатады.  Соның ішінде Театр мен кино саласына да ерекше назар 
аударылуда. Қазақстанда жаңа фильмдер түсіріліп, театрлар жаңа қой-
ылымдар қойып, өнер сүйер қауымға жаңа мүмкіндіктер ұсынуда. Соңғы 
шығып жатқан «Жеті гүл», «Молда», «Болмаған балалық шақ» фильмдері 
көрерменнің көзайымына айналып, жастар тәрбиесі, адамдар арасындағы 
мейірім, үлкенді құрметтеу, кішіге  қамқорлық жасау, бір-біріне құрметпен 
қарау сияқты адамгершілік құндылықтар туралы айтылып, оқушылар мен 
студенттер, жастар арасында кино арқылы насихатталып жатқандай.

Қайырниса ЖҰМАШЕВА,
Ұлттық кітапхана қызметкері

АЛМАТЫ ҚАЛАСЫ

Қазіргі қоғамда Қазіргі қоғамда 
денсаулықты сақденсаулықты сақ
тау мен халықтың тау мен халықтың 
әл-ауқатын жақ-әл-ауқатын жақ-
с а р т у  м а ң ы з д ы с а р т у  м а ң ы з д ы 
мәселелердің бірі. мәселелердің бірі. 
Бұл тұрғыда дене Бұл тұрғыда дене 
ш ы н ы қ т ы р у  м е н ш ы н ы қ т ы р у  м е н 
спорттың маңызы спорттың маңызы 
ерекше. Дене шы-ерекше. Дене шы-
нықтыру – адам-нықтыру – адам-
н ы ң  ф и з и к а л ы қ н ы ң  ф и з и к а л ы қ 
және психикалық және психикалық 
саулығын нығайтатын, рухани саулығын нығайтатын, рухани 
және әлеуметтік дамуына ықпал және әлеуметтік дамуына ықпал 
ететін маңызды сала. ететін маңызды сала. 
Дене шынықтыру жаттықты-

рушысы әрі тәжірибелі маман Қуан-
дық Нұрғалымның пікірінше: «Дене 
шынықтыру мен спорт тек чемпион-
дарды тәрбиелеу үшін ғана емес, ең 
алдымен халықтың жалпы денсау-
лығын жақсарту үшін қажет. Жат-
тығулармен тұрақты айналысатын 
адам өзін сергек сезінеді, ал бұл 
еңбек өнімділігі мен күнделікті өмір 
сапасын арттырады».

Спорттың психологиялық тұрғы-
дан да пайдасы зор. Қозғалысқа 
толы өмір салты адамның миының 
жұмысын жақсартып, күйзелісті 
жеңуге көмектеседі. Сондықтан 
дене шынықтыруды бала кезден 
бастап әдетке айналдыру – қоғам-
ның салауатты дамуына ықпал 
ететін маңызды қадам.

Кәсіби спорт тек физикалық 
белсенділікпен шектелмейді. Бұл – 
адамнан үлкен жігер мен тәртіпті 
талап ететін ерекше сала. Кәсіби 
спортшылар үлкен жетістікке жету 
үшін өз өмірін толықтай спортқа 
арнайды. Мұндай тәртіп олардың 
жетістікке жетуін қамтамасыз етеді, 
алайда шамадан тыс жүктемелер 
денсаулыққа зиян келтіруі мүмкін. 
Кәсіби спортшылардың жетістігі 
көбіне олардың жаттықтырушыла-
ры мен қолдау көрсететін жүйеге 
байланысты. Қазақстанда спортшы-
ларды қолдау мақсатында бірқатар 
бағдарламалар жүзеге асырылуда. 
Әсіресе, олимпиада және әлем чем-

Бүгінде жалған ақпарат көп. Әсіресе, әлеуметтік желіде. Байыбына бар-Бүгінде жалған ақпарат көп. Әсіресе, әлеуметтік желіде. Байыбына бар-
май, түбіне үңілмей жария етілген, ойыңды әп-сәтте бұлқан-талқан етіп өз-май, түбіне үңілмей жария етілген, ойыңды әп-сәтте бұлқан-талқан етіп өз-
гертер интернеттің көп жаңалығы расымен ойлантып тұр. Жұртшылыққа гертер интернеттің көп жаңалығы расымен ойлантып тұр. Жұртшылыққа 
шындық пен жалғанның аражігін ажырату қиындағандай. Жалпы «біздегі шындық пен жалғанның аражігін ажырату қиындағандай. Жалпы «біздегі 
соңғы жаңалық» деп өзіндегі ақпаратты алғаш жариялауға құмар желілік соңғы жаңалық» деп өзіндегі ақпаратты алғаш жариялауға құмар желілік 
сайт пен кейбір белсенділердің ісіне қашан тоқтау болар екен?сайт пен кейбір белсенділердің ісіне қашан тоқтау болар екен?

сезініп отыр. Әсіресе, балалар мен 
жасөспірімдерге келгенде жағдай 
қиындап бара жатқандай. Халықа-
ралық Kaspersky Lab компаниясының 
былтырғы сауалнама деректеріне 
сүйенсек, Қазақстандағы балалар-
дың 88%-ында жеке смартфон бар. 
Ал оның 28%-ы барлық бос уақытын 
гаджетте өткізетіні белгілі болған.  
Жасөспірімдердің 74%-ы TikTok, 
59%-ы YouTube, 57%-ы Instagram-
ды белсенді пайдаланады. Ал әрбір 
бесінші ата-ана өз баласының әлеу
меттік желілердегі парақшасында 
қандай ақпарат жарияланғанын біл-
мейді. 

«Елдің болашағын, өскелең ұр-
пақтың қамын ойласақ, онда қазірден 
бастап нақты шешімдер қабылдауы-
мыз қажет. Яғни, жасөспірімдердің 
әлеуметтік желілерді пайдалануын 
заңмен реттеу керек. Ол үшін бірін-
шіден, Оқу-ағарту министрлігі, Мәде-
ниет және ақпарат министрлігі мен 
Цифрлық даму, инновациялар және 
аэроғарыш өнеркәсібі министрлігі 
ведомствоаралық топ құрып, әлеу-
меттік желілердің өскелең ұрпаққа 
тигізетін зиянын жан-жақты сарап-
тап, саралап, арнайы заң жобасын 
әзірлеуі қажет.   Екіншіден, әлеумет-
тік желілер мен онлайн ойындарды 
пайдалану бойынша жас шектеулерін 
енгізу, сондай-ақ, кәмелетке тол-
мағандарға  гаджеттерді пайдалану 
уақытын  белгілеу бойынша тиісті 
ұсыныс әзірленуі керек. Үшіншіден, 
ата-аналар үшін балаларының ин-
тернет әлеміндегі іс-әрекеттерін, 
өткізген уақытын қадағалауға мүм-
кіндік беретін бірыңғай мемлекеттік 
бақылау жүйесін құруды ұсынамын. 
Төртіншіден, жасөспірімдер арасын-
да физикалық белсенділікті дамы-
ту – интернетке тәуелділіктің алдын 
алудың тиімді жолдарын қарастыру 
қажет», – дейді депутат.

Шернияз ЖАЛҒАСБЕКҰЛЫ

«Қазір әлеуметтік желілерден 
күн сайын сан түрлі ақпарат оқимыз. 
Бірақ сол ақпараттың бәрі шындыққа 
жанаса бермейді. Жалған ақпарат 
адам өміріне түрлі қауіп төндіруі мүм-
кін, әсіресе психологиялық тұрғыдан 
десек болады. Біріншіден, жалған 
ақпарат адамдарды қорқыныш пен 
алаңдаушылыққа итермелейді. Мы-
салы, біреу дәрі-дәрмек туралы 
жалған ақпарат таратып, адамдар 
соған сеніп, өз денсаулығына зиян 
келтіруі мүмкін.

Ек іншіден,  мұндай ақпарат 
адамдарды сенімсіз етеді. Олар қан-
дай ақпараттың дұрыс, қандайының 
өтірік екенін ажырата алмай, күмән-
дана бастайды. Бұл адам психоло-
гиясына теріс әсер етеді. Үшіншіден, 
жалған ақпарат адамдар арасын-
дағы қарым-қатынасты бұзуы мүм-
кін. Өсек-аяң, өтірік жаңалықтар 
адамдардың бір-біріне сенбеуіне, 
тіпті ренжісуіне себеп болады», – 
дейді психолог Гүлжайна Ғабитқызы.

Оның сөзінше, көптеген адам 
әлеуметтік желідегі жаңалықты 
шынайы өмірмен салыстырады. Егер 
олар тек жалған және негативті ақпа-
ратты қабылдай берсе, бұл олардың 
өмірге деген көзқарасын өзгертеді. 
Адам өмірді қара түспен көруді әдет-
ке айналдырып, оптимизмін жоғал-
туы мүмкін.

«Жалған ақпараттан қалай сақта-
намыз? Алдымен ақпаратты тексеру 
керек. Бір дереккөзге ғана сенбей, 
бірнеше сенімді ақпарат көздерін 
қараңыз. Екінші эмоцияға беріл-
мей, қатты таңғалдыратын немесе 
қорқытатын ақпараттарға бірден 
сенбей, алдымен оның рас-өтірігін 
анықтаңыз. Үшінші – ресми дереккөз-
дерді пайдалану, яғни жаңалықтар-
ды тексерілген сайттардан, ресми 
ұйымдардан немесе сарапшылардан 
алу қажет. Сондай-ақ егер ақпа-
рат күмәнді болса, арнайы сайттар 
арқылы оның шын не өтірік екенін 
тексеріңіз. Тағы бір айтатын жайт, 
тексерілмеген ақпаратты таратпау 
қажет. Егер бір жаңалықтың шынай-
ылығына сенімді болмасаңыз, оны 
басқаларға жібермеген дұрыс. Ең 
дұрысы – ақпараттық гигиенаны 
сақтау. Күні бойы әлеуметтік желіде 
отыра бермей, қажетсіз ақпараттан 
демалып, өмірге оң көзқараспен қа-
раған жөн. Тағы бір кеңес, сауатты 
ойлау дағдысын дамыту керек. Қазір-
гі уақытта сын тұрғысынан ойлап, әр 
ақпараттың шынайылығына үңіле қа-
рау өте маңызды болып тұр»,– дейді 
Гүлжайна Ғабитқызы

Мәжіліс депутаты Жарқынбек 
Амантайұлының айтуынша, халық 
әлеуметтік желінің рухани-мәде-
ни зиян-залалын қазірдің өзінде 

ДЕНЕ ШЫНЫҚТЫРУ ЖӘНЕ СПОРТ

САЛАУАТТЫ ҚОҒАМ НЕГІЗІ

пиондарына ерекше көңіл бөлініп, 
олардың әлеуметтік жағдайын жақ-
сарту үшін түрлі бастамалар қолға 
алынуда. Қуандық Нұрғалым бұл 
мәселеге де тоқталды. Оның ай-
туынша, «көптеген елдерде Олим-
пиада және әлем чемпиондарын 
өмір бойы қаржылай қолдау жүйесі 
бар. Бұл олардың спортқа қосқан 
үлесін мойындаудың бір жолы. Егер 
Қазақстанда да осындай жүйе ен-
гізілсе, бұл спортшылардың бола-
шақ өміріне үлкен көмек болар еді». 
Оның пікірінше, тәжірибелі спорт-
шыларды жаттықтырушылық қыз-
метке тарту маңызды. Егер олар өз 
білімдері мен тәжірибелерін жаңа 
буын спортшыларына үйретсе, елде 
әлемдік деңгейдегі чемпиондар кө-
бейер еді. Жас спортшы, бокстан 
республикалық жарыстардың жүл-
дегері Жұлдызай Ерісқызы бұл ту-
ралы былай дейді: «Мен бала кез-
ден спортпен айналыстым. Спорт 
маған тәртіп пен жауапкершілік 
сезімін қалыптастырды. Жаттығу 
барысында көптеген қиындықтарға 
тап болдым, бірақ жаттықтырушы-
ларымның қолдауы мен жігерімнің 
арқасында жеңістерге жеттім». 
Оның айтуынша, спорт тек физика-
лық жетістік емес, адамның рухани 
дамуына да ықпал етеді. Жас спорт-
шыларды қолдау үшін елімізде жаңа 
спорт кешендерін ашып, ауыл-ай-
мақтарда спортқа қолжетімділікті 
арттыру маңызды.

Аружан МАУЛЕНБАЙ,
«Заң газеті»

СОТ ПРАКТИКАСЫНДАҒЫ 
ЖАҢА БЕЛЕС

КАССАЦИЯЛЫҚ СОТОЙТҮРТКІ

МЕМЛЕКЕТТІК ТІЛДЕ 
ЖАЗАТЫН УАҚЫТ КЕЛДІ

Әр халықтың басты байлығы, баға жетпес қазынасы  –  ана тілі. Ана 
тіліне салғырт қарау –  өз халқының өткеніне, бүгініне, болашағына 
немқұрайлы қарау. Халық тәуелсіздігінің ең басты белгісі – оның ана 
тілі, ұлттық мәдениеті жоқ ел ешқашан да егеменді ел бола алмайды. 
Бүгінгі таңда мемлекеттік тілді білу – мемлекеттік қызметкерлердің ең 
басты біліктілік талабына  айнала бастады. Қазір мұндай  талап қойыла-
тын  лауазымдар саны күн өткен сайын  артып келеді.

Бүгінде сот жүйесінде іс жүргі-
зу толық мемлекеттік тілге көшкен. 
Сотта мемлекеттік органдармен хат 
алмасу тек мемлекеттік тілде жүр-
гізіледі. Ал сот істері іс жүргізу тіліне 
сай жүргізіледі. Кейде сотқа арызда-
нушылардың арасында  өздері қазақ 
болса да, арыздарын орыс тілінде 
ұсынатындар кездеседі. Олардың 
кейбірі арыздарын орыс тілінде 
жазғанын мектепті орысша оқыған-
дықтарынан деп жатады. 

Өз тіліміздің мәртебесін көтеретін 
біз – өзіміз. Алайда ұлты қазақ болса 
да  мемлекеттік тілді білмейтін аза-
маттар қаншама. Өз тілін білмейтін 
ұлт қазақта ғана  барма,  әлде басқа 
ұлтта да бар ма, білмеймін. Өз ба-
сым басқа ұлттарды көп білмесем де, 
орыс тілін білмейтін орыс көрмеппін. 
Қазақ ұлтының арасында тұратын 
өзге ұлттар орыс, украин, татар, қыр
ғыз, өзбек тағы басқа қаншама ұлт 
бар, барлығы дерлік өз тілін біледі. 

Тағы бір мәселе – мемлекеттік тіл-
дің мемлекеттік органдардағы мәрте-
бесі. Бізге мемлекеттік мекемелермен 
таза мемлекеттік тілде хат алмасу-

ҚАРЖЫЛЫҚ САУАТТЫЛЫҚ

дың уақыты жетті. Мемлекеттік тілдің 
мемлекеттік мекемедегі мәртебесіне, 
оның дамуына жауапты сол меке-
менің басшысы. Бүгінде медицина 
саласында құжаттар, анықтамалар, 
медициналық қорытындылар екі тіл-
ді болса да орыс тілінде жасалады. 
Яғни, термин сөздердің  әлі аудар-
масы жоқ. Банктік келісімшарттар, 
басқа да келісімшарттар 901¹% орыс 
тілінде жасалады. Мемлекеттік меке-
ме болмаса да қазақстандық акцио-
нерлік қоғамдар, жауапкершілігі шек-
теулі серіктестіктердің құжаттарын 
неге қазақша сөйлетпеске.  Жобасы 
бір жасалса, жеткілікті ғой. Білікті 
мамандар да жоқ емес.  Тіліміздің 
барлық салада қолданылуы үшін біз 
өзімізді өзіміз қамшылауымыз керек. 

Қорыта келгенде, мемлекеттік тіл-
ді ғылым мен техниканың түрлі сала-
сына енгізіп, сапасын арттыру-уақыт 
талабы. Ал, уақыт талабын орындау  
баршамыздың абыройлы парызымыз.

Е. ҚОСТЫБАЕВ,
Риддер қалалық 

сотының төрағасы  

Қазақстанның құқықтық жүйесін-
дегі жаңа кезең сот саласына да жаңа 
өзгеріс, оңды реформаларын әкел-
ді. Солардың бірі шілдеден бастап 
күшіне енетін кассациялық соттар 
жұмысының басталуы. Жоғары инс
танциядағы бұл соттардан көпшілік 
үлкен үміт күтіп отыр. Кассациялық 
сот  бірінші және апелляциялық сот 
шешімдерінің әділ қабылдануы мен 
олардың  заңдылығын тексереді. 
Сот саласына мұндай жаңа міндет-
керлікті мүлтіксіз атқаратын  кас-
сациялық соттардың енуінен қоғам  
сапалы өзгерістер мен тың жаңа-
лықтар күтуде.  

Кассациялық соттарға жүктеліп 
отырған қызмет  жоғары. Олар ал-
дыңғы сот сатыларында орын алған  
заңсыз немесе негізсіз шешімдерді 
қайта қарастырады. Бұл  инстанция 
сот жүйесінде соңғы шешімді шыға-
ратын пәрменді орган. Сол себепті 
де оның жұмысы тиімді және әділ, 
жан жақты жүргізілуге тиіс.  Кас-
сациялық соттардың заң негізінде 
қарастырылған негізгі міндеттеріне 
біріншіден, құқықтық нормаларды 
түсіндіру міндеті  жатады. Құқықтық 

нормалар аясындағы міндеттер мен 
олардың дұрыс қолдану мәселе-
лері, заңның ел азаматтарына ор-
тақ, біркелкі қолданылатыны кіреді.  
Сондай-ақ  кассациялық соттар сот 
шешімдерінің заңдылығын тексе-
реді.  Бұл құзырлы орган соттардың 
бірінші және апелляциялық инстан-
цияларда қабылдаған шешімдерінің 
заңдылығын тексереді. Егер сот 
шешімі заңсыз деп танылса, касса-
циялық сот оны қайта қарастырады.  
Құқық бұзушылықтарды жою да осы 
саты құзыретінде. Кассациялық сот-
тар әрқашан  азаматтардың құқықта-
рын қорғау, заң бұзушылықтарды 
жою және әділдікті қалпына келтіру 
міндетін арқалап отыр.  Сот прак-
тикасының бірізденуін де  аталмыш 
соттар сот практикасы кезінде  қа-
лыптастырады. Бұндай тәжірибе-
лер республиканың барлық өңірінде  
бірдей сот өндірісінде қамтамасыз 
етуге септеседі.

Өз жұмысын санаулы айлар-
дан кейін бастағалы отырған  
кассациялық соттар облыстық, 
қалалық және республикалық дең-
гейде жұмыс атқарады. Әрбір дең-

гейде арнайы кассациялық алқалар 
құрылған, олар тек өз құзыреті-
не жататын істерді қарастырады. 
Республикалық кассациялық сот – 
жоғары деңгейдегі сот санатында, 
ол еліміздегі барлық аймақтардан 
түскен кассациялық шағымдарды 
қарайды. Бұдан бөлек, облыстық, 
қалалық кассациялық соттар – өз 
деңгейінде қаралатын істерді ше-
шеді, яғни олар апелляциялық сот-
тың шешімдеріне қарсы шағымдар-
ды қарайды. Кассациялық соттарға 
мемлекет тарапынан артықшылық 
беріліп, әділдік пен құқықты қамта-
масыз ету, заңбұзушылыққа қарсы 
тұру, ел азаматтарының сенімінен 
шығатын ерекше инстанция болу 
міндеті жүктеліп отыр. Ашықтық 
пен қолжетімділіктің кепілі есебінде 
қабылданады делініп отырған бұл 
инстанция елдегі сот институтының 
сапасын  көтеріп, әділеттің қайнар 
ошағы болады деген үміт зор. Сон-
дай-ақ бұл еліміздегі сот маманда-
рының кәсібилігінің өлшемі болмақ. 
Жоғары біліктілікті талап ететін инс
танцияда кездейсоқ мамандар бол-
майды. Олардың біліктілігі екшеліп, 
ең таңдаулыларды алға шығаратын 
сот сатысы қалыптасады. Кассация
лық соттар сот практикасындағы 
жаңа белес болмақ. 

Айдарбек ТЛЕНОВ,
Маңғыстау облысының 

мамандандырылған 
ауданаралық экономикалық 

сотының судьясы

АСЫЛ МҰРА

ХАЛЫҚТЫҢ ЖАН АЗЫҒЫ

Біз үшін қазақ тілі – ұлы мұра. 
Әлемнің дамыған елдерінің қатарына 
кіруде де ел экономикасымен қатар, 
әлеуметтік мәселелерге, оның ішінде 
мемлекеттік тіл мәселесіне айрықша 
көңіл бөлуіміз керек. Ұлттың ұлт бо-
лып қалыптасуы мен дербес, тәуел-
сіз мемлекет болуының басты негізі 
– оның ана тілі. Мемлекеттік тілдің 
басты қызметтері ретінде – оқу тілі, 
оқыту тілі, ғылым тілі, іс-қағаздар 
тілі, газет-журналдар тілі, театр тілі, 
әдебиет тілі, ауызекі сөйлеу тілі, т.б. 
тілдерді айтуға болады.

Өзін қазақ халқының өкілімін не-
месе осы мемлекеттің азаматымын 
деп есептейтін әрбір адам мемле-
кеттік тілді білуі керек. Өз Отанының 
азаматы болу деген сол жер үшін 
аянбай еңбек етіп, оның ауыртпа-
лығына төзу деген сөз. Тілді, сол 
тілдің иесі – халықты сыйлау үшін 
көп нәрсе керек емес. Ол үшін ең 
алдымен сол халықтың тілінде сөй-
леу керек, сол тілде оқып, сол тілде 
жазу керек. Өзінің ана тілі, ұлттық 
мәдениеті жоқ ел өз алдына мемле-
кет болып өмір сүре алмайды. Дү-
ниедегі барлық халық тәуелсіздікке 
ұлттық қадір-қасиетін, мәдениетін, 
ана тілін сақтап қалу үшін ұмтыла-
ды. Сондықтан, кез келген мемлекет 
өзінің аумақтық салт-дәстүрін, ана 
тілін ерекше қорғайды. Тәуелсіздік 
– ұлттық қасиетті қадірлеуден, дәріп-
теуден басталса керек. Өз қадір-қа-
сиетін білмеген ұлт басқа ұлттарға 
да, ұлыстарға да қадірсіз. 

Мемлекеттік тіл  тәуелсіздігіміздің 
жырын жырлап, бұғанасын қатайт-
ты.  Жас ұрпақты тәрбиелеу, оларға 

Мемлекеттік тілді меңгеру – кез келген Қазақстан азаматының мін-
деті.  

ғылым мен білімді үйрету  тіл арқылы 
жүзеге асады. Мемлекеттік тілді оқы-
та отырып, жастардың бойына ел-
дік сана сіңіріліп,  мемлекеттік рәміз, 
ұлттық болмыс туралы ақпараттар 
толық беріледі.

 Тоқсан ауыз сөздің тобықтай түй-
ініне келер болсам, қазақ халқының 
тілі бай, әрі көркем тіл екендігіне 
ешқандай да дау тумаса керек. Бұл 
тілде сөйлейтін қазақ халқы осынау 
сахара, сардалада көне заманнан 
бері өмір сүріп, тіршілік етіп, осы тіл 
арқылы қатынас жасап келеді. Ана 
тілі халқымыздың қоғамдағы қатынас 
тілі болып қана қойған жоқ, сонымен 
бірге жан семіртер жан азығына ай-
налды. 

 Р. КУСТАНОВ,   
Ақтөбе облысының 
мамандандырылған 

ауданаралық экономикалық 
сотының судьясы

Әрбір жүрегі елім деп соққан адамның өзінің халқына, тіліне деген ерекше 
сезімі болатыны сөзсіз. Ұлттық санасы ояу ғана адамның өз елінің шын жана-
шыры екені белгілі. Халқымыздың халықтығының басты белгісі – тілі болса, 
оның көркеюі үшін әлі де талай жұмыстар жасау қажет. Еліміз тәуелсіздігін 
алғаннан «Мен қазақпын» деп бас көтергеннен бастап, арада үш онжыл-
дықтан астам уақыт өтті. Осы азды-көпті уақытта еліміз көптеген жетістікке, 
биіктерге жете білді. Халықтың әлеуметтік жағдайы көтеріліп, заң, өнеркәсіп, 
ғылым, экономика, денсаулық сақтау салалары өз алдына даму үстінде. Алай-
да, «Жаман айтпай-жақсы жоқ», дегендей бүгінгі күннің өзекті мәселелерінің 
бірі – тіл мәселесі болып отыр. Қазақ тілін дамытуда әр сала өз үлесін қосуы 
керек. Тек сонда ғана әр қазақстандық қазақ тілін игеріп, еркін ойын жеткізіп, 
сөйлесе алатын болады. Өзіміз ана тілімізде сөйлемейінше, өзге ешкім де бұл 
тілді құрметтемейді.

Б.БІЛДІРМЕС,
Ақтөбе қаласының мамандандырылған 

тергеу соты әкімшісінің аға сот приставы

ТЕҢГЕНІ ТИІМДІ ИГЕРУ – 
ТҰРАҚТЫЛЫҚҚА ЖЕТУДІҢ БАСТЫ ШАРТЫ

Қаржылық сауаттылық – әр 
адамға қажетті өмірлік дағды. 
Алайда оны қалай меңгеруге бо-
лады? Бұл сұраққа жауап беру 
үшін біз 12 жылдық тәжірибесі 
бар қаржы кеңесшісі Ақмарал 
Кунашевамен сұхбаттастық. 
Ақмарал ханым өз тәжірибесі 
мен қаржылық сауаттылықтың 
маңыздылығы жайлы әңгімелеп 
берді.

ТАБЫСҚА БАСТАЙТЫН 
БАСПАЛДАҚ

– Мен қаржы саласына 2012 
жылы 16 қазанда қаржылық кеңес 
алу арқылы келдім. Ол кезде ме-
дицина саласында еңбек етіп жүр-
генмін. Жұмысым көп болса да, 
жалақым аз еді. Баспанам болмаған-
дықтан туыстар мен таныстардың 
үйлерінде тұрдым, кейін жалда-
малы пәтерлерден бөлме жалдап 
жүрдім. Бірақ арман-мақсаттарым 
көп болғандықтан, өзімді дамыту 
жолында үнемі ізденісте жүрдім: 
кітаптар оқып, семинарлар мен тре-
нингтерге қатысатынмын. Жалақым 
жеткіліксіз болғандықтан қосымша 
жұмыстар да істедім. Мысалы, жар-
намамен айналыстым, инъекция 
жасап қызмет көрсеттім. Сондай-ақ 
таныс құрбыларыммен бірігіп кіші-
гірім сауда жасадым: киім, тамақ 
саттым, бірнеше желілік компания
лардың өнімдерін тараттым. Бұл 
қосымша жұмыстар мен табыстар 
маған адамдармен қарым-қатынас 
жасау, кәсіпкерлік және сату сала-
сында үлкен тәжірибе мен дағдылар 
берді. Осы тәжірибелерден кейін 
менде жаңа мақсаттар пайда болды 
– қаржылық сауаттылықты меңге-
ру, мамандығымды өзгерту, баспана 
алу, үлкен табысты жұмыстарға ор-
наласу.

ҚАРЖЫЛЫҚ ДИАГНОСТИКА 
ДЕГЕН НЕ?

– Маған қаржы бойынша ке
ңес алуға келген әрбір адамға 
Қаржылық диагностикадан білгенім-
мен бөлісемін. Қаржылық диагности-
ка – адамның қаржылық жағдайын 
нақты сандармен бағалау. Бұл кіріс
тер мен шығыстарды, қаржылық қа-
уіпсіздік қорын, болашаққа арналған 
инвестицияларды және жалпы 
қаржы бюджетін есептеуді қамтиды. 
Көп адамдар өздерінің қаржылық 
бюджеттерін тұрақты түрде ай са
йын сандармен есептемегендіктен, 
қаржылық жағдайларын білмей жа-
тады. Осы себепті артық несиелер 
алып, оларды уақытында төлей ал-
май, қаржылық қиындықтарға тап 
болады. Қаржылық диагностика 
жасау арқылы адам өз бюджеті-
не нақты талдау жасап, қаржылық 
жағдайын реттеуге мүмкіндік ала-
ды. Бұл әдіс қаржылық тәуекелдерді 
азайтып, қаражатты тиімді басқа-
руға көмектеседі. 

КӨПШІЛІКТЕ ЖИНАҚ 
ҚАРАЖАТ ЖОҚ

Қазақстандағы халықтың қар

жылық сауаттылық деңгейі соңғы 
жылдары біршама жақсарғанымен, 
әлі де болса жетілдіруді қажет 
ететін тұстар бар. Адамдардың 
қаржы құралдары туралы түсінігі 
артып келеді, әсіресе инвестиция, 
жинақтау, сақтандыру сияқты са-
лаларға қызығушылық көбейген. 
Дегенмен, халықтың басым бөлі-
гі бюджет жүргізуді, шығындарды 
жоспарлауды немесе артық шығын-
нан сақтануды толық меңгермеген. 
Көпшілік қаржылық сауаттылықты 
тек жоғары жалақы немесе бизнеске 
қатысты деп ойлайды. Шын мәнінде, 
кез келген табыс деңгейінде қаржы-
ны тиімді басқару — тұрақтылыққа 
жетудің басты шарты.

Қазақстанда әсіресе табыс пен 
шығынды дұрыс есептемеу, артық 
несие алу,  жинақ жасау әдетінің 
болмауы жиі кездеседі. Осы себепті 
қаржылық сауаттылықты мектеп 
қабырғасынан бастап үйрету аса 
маңызды деп ойлаймын.

КЕРЕК КЕҢЕСТЕР
1. Жоспарлау: кез келген табыс 

пен шығынды алдын ала жоспарлау 
қаржылық тұрақтылыққа жетудің 
негізі. Күнделікті, апталық немесе 
айлық бюджет жүргізу арқылы ақ-
шаңыздың қайда кетіп жатқанын 
нақты көре аласыз.

2. Жинақтау: кенеттен туын-
дайтын жағдайлар үшін (мысалы, 
денсаулық мәселелері, жұмыссыз-
дық, шұғыл шығындар) қаржылық 
қауіпсіздік жастығын (резерв қорын) 
қалыптастыру өте маңызды. Жа-
лақыңыздың кем дегенде 10%-ын 
үнемдеп отыру осы қорды қалып
тастырудың тиімді әдісі.

3. Инвестиция: қаржыңызды кө-
бейту үшін оны тиімді жолдармен 
инвестициялау қажет. Бұл тек ак-
циялар мен облигацияларға ақша 
салу емес, сонымен қатар білім алу, 
дағдыларды дамыту, немесе жаңа 
табыс көздерін табу секілді инвести-
цияларды да қамтиды.

Қаржылық диагностика 
жасау бұл өз табысыңыз бен 
шығындарыңызды нақты есеп-
теп, қаржылық жағдайыңызды 
анықтауға көмектеседі.

Жоспарлауды бастау үшін 
келесі әрекеттерді орындауға 
болады:

• Ай сайынғы табысты 
есептеу.

•  Міндетт і  шығындар -
ды (тұрғын үй, тамақ, несие 
төлемдері) анықтау.

• Қажетсіз шығындарды 
қысқарту.

• Жинақ жасау дағдысын 
қалыптастыру.

• Қаржылық мақсаттар 
қою (мысалы, демалысқа жи-
нақтау, несие жабу немесе ин-
вестиция жасау).

Ең бастысы – табысыңыз 
қаншалықты аз болса да, 
қаржылық жоспарды ертерек 
бастаған дұрыс.

 Қаржылық қиындықтарға әке-
летін қателіктер

Табысқа сай емес өмір сүру. Көп 
адамдар табысына қарамай, артық 
шығындарға жол береді. Бұл әсіре-
се, несие мен бөліп төлеу арқылы 
қымбат заттар алғанда байқала-
ды. Жоспарсыз несие алу. Нақты 
қаржылық жағдайын есептемей 
несие алатындар жиі қиындыққа 
ұшырайды. Әсіресе, бірнеше неси-
ені қатар алып, оны жаба алмай 
қалу жиі кездеседі. Жинақ жаса-
мау: Күтпеген шығындарға дайын 
болмау – қаржылық қиындықтар-
дың басты себебі. Инвестиция жа-
сауда білімнің жетіспеуі: Жылдам 
байлыққа жету мақсатында күмәнді 
қаржылық схемаларға қатысу да жиі 
кездеседі. Эмоционалды шешімдер: 
Кейде адамдар үлкен сомадағы қа-
ражатты ойланбай жұмсап, кейін 
өкініп жатады.

Менде  «Табыс қанша болса да, 
оны дұрыс басқармасаң, қаржылық 
тұрақтылыққа жете алмайсың» де-
ген түсінік болды.

Бұрын мен қосымша табыс көз-
дерін тауып, әртүрлі салаларда 
еңбектенсем де, ақшамды дұрыс 
басқармадым. Көбінесе жоспар-
сыз жұмсап, жалақымның соңында 
қаржы тапшылығына тап болатын-
мын. Кейіннен қаржылық жоспар-
лау мен жинақтау дағдыларын мең-
герген соң ғана өзімнің қаржылық 
жағдайымды реттей алдым. Бұл 
тәжірибе маған табыстан гөрі оны 
дұрыс басқарудың маңызды екенін 
көрсетті. Бүгінде мен кез келген 
қаражатты жоспарлап жұмсаймын 
және табысымның бір бөлігін мін-
детті түрде инвестиция мен жинаққа 
бөліп отырамын.

Қаржылық тұрақтылық – тек 
табыспен емес, оны басқару қа-
білетімен келеді.

 Аружан МАУЛЕНБАЙ,
«Заң газеті»

МЕРЕЙ

4. «ТАНДЕМ-50» ЖШС (БСН 061040012733) өзінің таратылатыны ту-
ралы хабарлайды. Талап-шағымдар осы хабарландыру  жарияланған күн-
нен бастап екі ай ішінде мына мекенжай бойынша қабылданады: 040400, 
Алматы облысы, Еңбекшіқазақ ауданы, Бірлік ауылы, Мәметова көшесі, 
36-үй, тел. 87715070059. 

5. «Тағылым» қоры (БСН 080740010333) (Атырау қаласы, Сырым 
Датұлы көшесі, 14-үй,  3-кеңсе), өзінің таратылатыны туралы хабарлай-
ды. Шағымдар хабарландыру жарияланған күннен бастап екі ай ішінде 
мына мекенжай бойынша қабылданады: Атырау қаласы, Исатаев көшесі, 
19-үй, тел. 87784896388.

6. «Study UР» ЖШС (БСН 230840020248) өзінің таратылатыны тура-
лы хабарлайды. Шағымдар хабарландыру жарияланған күннен бастап 
екі ай ішінде мына мекенжай бойынша қабылданады: Атырау облысы, 
Жылыой ауданы, Құлсары қаласы, Махамбет даңғылы, 23- ғимарат, тел. 
87756880755.

9. «МБ КВЕСТ» ЖШҚ Қазақстан Республикасындағы филиалы (БСН 
100141016005) өзінің ерікті түрде таратылатыны туралы хабарлайды. 
Талап-шағымдар осы хабарландыру  жарияланған күннен бастап екі ай 
ішінде мына мекенжай бойынша қабылданады: Алматы қаласы, Алмалы 
ауданы, Мәметова көшесі, 67Б, 12-кеңсе, пошта индексі 050004. 

10. «MMAA Logistics (ММАА Логистикс)» ЖШС (БСН 190340002340) 
өзінің таратылатыны туралы хабарлайды. Талап-шағымдар осы хабарлан-
дыру  жарияланған күннен бастап екі ай ішінде мына мекенжай бойынша 
қабылданады: 050009, Алматы қаласы, Бостандық ауданы, Әл-Фараби 
даңғылы, 7-үй, 116-пәтер. 

Қазақстан Республикасының Президенті жанындағы ҚСЗИ-дың Алматы 
өкілдігінде «Қазақстандағы реформалар: негізгі жетістіктер мен даму бағыт-
тары» тақырыбында  ҚСЗИ GPS: GYLYM. PIKIR. SAYASAT ұлттық сараптама 
алаңының кезекті отырысы өтті. 

ЖИЫН

ҚСЗИ GPS: ҮШ ЖЫЛДАҒЫ ЖЕТІСТІКТЕР 
МЕН ДАМУ БАҒЫТТАРЫ

8. «Шығыс-МакДи» ЖШС қатысушылардың назарына 18.04.2025 жылы, 
сағат 10:00-де, ҚР, Павлодар облысы, Павлодар қаласы, Майра көшесі, 33А ғи-
маратында кезектен тыс жалпы жиналыс өткізілетіні туралы хабарлайды.  

Күн тәртібі:  
1) тарату комиссиясының есебін бекіту;  
2) Серіктестіктің қалған мүлкін бөлу;  
3) Серіктестіктің тарату балансын қарастыру және бекіту;  
4) Серіктестікті ерікті тарату рәсімін аяқтау үшін Қазақстан Республикасының 

қолданыстағы заңнамасының талаптарына сәйкес тиісті мемлекеттік органдар-
дан және басқа ұйымдардан қажетті құжаттарды алу;  

5) Серіктестіктің қызметін тоқтатуды ерікті тарату негізінде мемлекеттік 
тіркеуден өткізу.  

Егер жиналысты өткізуге тосқауыл болатын төтенше жағдайлар орын алса,  
жиналыс 2025 жылғы 23 сәуірде сағат 14:00-де жоғарыда көрсетілген мекен-
жайда өтеді.  

Қосымша ақпарат алу үшін байланыс нөмірі: +77478089353.

14. «Каз Аку Кум» ЖШС (БСН 211240011741) (040700, Алматы облы-
сы, Іле ауданы, Энергетический ауылдық округі, Өтеген батыр ауылы, 
Заманбек Батталханов көшесі, 22-ғимарат) өзінің таратылатыны туралы 
хабарлайды. Талап-шағымдар осы хабарландыру  жарияланған күннен 
бастап екі ай ішінде мына мекенжай бойынша қабылданады: Алматы 
облысы, Іле ауданы, Өтеген батыр ауылы, Жерұйық көшесі, 17А, тел. 
87051033499. 

16. «HADID-STi» ЖШС (БСН 200140020732) өзінің таратылатыны 
туралы хабарлайды. Талап-шағымдар осы хабарландыру  жарияланған 
күннен бастап екі ай ішінде мына мекенжай бойынша қабылданады: БҚО, 
Бәйтерек ауданы, Мичурин ауылдық округі, Мичурин ауылы, Магистраль-
ная көшесі, 6. 

20. «Дінасыл» ауыл шаруашылығы өндірістік кооперативі (БСН 
170340013678) өзінің таратылатыны туралы хабарлайды. Талап-шағымдар 
осы хабарландыру  жарияланған күннен бастап екі ай ішінде мына мекен-
жай бойынша қабылданады: 160108, ОҚО, Арыс қаласы, Жиделі ауылы, 
Абай көшесі, 6А. 

21. «Orient Oil» ЖШС (БСН 090240013223) өзінің таратылатыны тура-
лы хабарлайды. Талап-шағымдар осы хабарландыру жарияланған күннен 
бастап 2 ай ішінде мына мекенжайда қабылданады: Абай облысы, Семей 
қаласы, 2-я Водная көшесі, 2А, тел. 87772167537.

22. «Достық-Қалдығайты» кредиттік серіктестігі» ЖШС (БСН 
120440022534) өзінің таратылатыны туралы хабарлайды. Талап-шағымдар 
осы хабарландыру жарияланған күннен бастап 2 ай ішінде мына мекен-
жайда қабылданады: БҚО, Қаратөбе ауданы, Сулыкөл ауылы, А.Құнанба-
ев көшесі, 50-үй, тел. 87767762170.

23. «Жәйрем Дамуы» корпоративтік қоры (БСН 170640012761) өзінің 
таратылатыны туралы хабарлайды. Талап-шағымдар осы хабарландыру 
жарияланған күннен бастап 2 ай ішінде мына мекенжайда қабылданады: 
Ұлытау облысы, Қаражал қаласы, Жәйрем кенті, Абай көшесі, 20-үй, тел. 
87775715487.

24. «M’nG Pro» ЖШС (БСН 241040039462) өзінің таратылатыны ту-
ралы хабарлайды, заңды мекенжай: Астана қаласы, Тұран д-лы, 50/5 
үй, 165-пәтер. Талап-шағымдар осы хабарландыру жарияланған күннен 
бастап 2 ай мерзім ішінде мына мекенжайда қабылданады: Алматы қала-
сы, Әл-Фараби даңғылы, 5А блок, 158-пәтер, тел. 87027776399.

Осыдан үш жыл бұрын, 2022 жылдың на-
урыз айында Мемлекет басшысы Қасым-Жо-
март Тоқаев Қазақстан халқына жолда-
уында жалпыұлттық референдумда барша 
халық тарапынан қолдауға ие болған кон-
ституциялық реформаларға бастама беріп, 
Ұлттық құрылтайдың құрылғанын жария-
лаған болатын. ҚСЗИ GPS алаңында жетек-
ші сарапшылар, саясаттанушылар, ғылыми 
қауымдастық және қоғамдық ұйымдардың 
өкілдері саяси жаңғырудың негізгі жетістік-
терін, соңғы үш жылда еліміздегі саяси, 
экономикалық және әлеуметтік реформалар 
саласында жүргізіліп жатқан жүйелі жұмы-
старды талқылады.

Отырысты ашқан ҚСЗИ-дың Алматы-
дағы өкілдігінің басшысы Әсел Назарбетова 
конституциялық реформаның елдің саяси 
құрылымын түбегейлі өзгерткенін атап өтті. 

Оның айтуынша, бұл өзгерістер аясында 
партиялық және сайлау жүйесін либера-
лизациялау шаралары жүзеге асырылып, 
президенттік өкілеттіктерді шектеу қадамда-
ры жасалған. Сондай-ақ, Парламенттің рөлі 
күшейіп, Мәжіліс пен мәслихаттарға бір ман-
датты округтер бойынша сайлау енгізілді, 
ал депутаттардың өкілеттіктері айтарлықтай 
кеңейтілді.

Әсел Назарбетова заң үстемдігін қамта-
масыз ету бағытында да маңызды өзгері-
стер болғанын атап өтті. Соның ішінде, 
Конституциялық Сот қайта құрылып, аза-
маттарға өз құқықтарын қорғау үшін тіке-
лей жүгіну мүмкіндігі берілді. «Реформалар 
мемлекеттік басқару жүйесіне де әсер етті: 
билікті орталықсыздандыру жүзеге асы-
рылып, жергілікті мемлекеттік органдар-
дың өкілеттігі кеңейтілді, бірнеше деңгей-

ТҰҒЫР

Елімізде жылдар бойы айтылып, шешілмей 
келе жатқан мәселенің бірі мемлекеттік тілдің 
мәртебесі болып отыр. Қазақ тілінің қазақы 
ортада ғана қолданылып, ресми жиындар мен 
құжаттардың негізінен ресми тілді ғана қажет 
етуі ана тіліміздің қолданыс аясын да тарыл-
тып келе жатқаны жасырын емес. Сондықтан 
еліміздегі әрбір органның, әрбір сала өкілінің 
мемлекеттік тілге жанашырлығы айтарлықтай 
қажет болып отыр.

Осы орайда атап өтерлік жайт, еліміздің 
сот жүйесі мемлекеттік тілдің мәртебесіне  
баса мән беріп келеді. Сот жүйесіндегі мемле-
кеттік тілдің дамуы – сот төрелігін жүзеге асы-
рудағы басты аспектілердің біріне айналып 
келеді. Соңғы жылдары қазақ тілінде өтетін 
сот отырыстарының да саны арта бастады. 
Яғни, сот отырысының қай тілде өтуі де халық 
таңдауына сай жүзеге асырылып келеді. Мәсе-
лен, сотқа түскен арыз қазақ тілінде жазылса 
сот ісі ары қарай қазақ тілінде жүргізіліп, ал 
керсінше арыз орыс тілінде болса сот отырыс
тарының ресми тілде өтуіне мүмкіндік беріліп 
отыр. Ең бастысы соттардың халық қалауына 
сай әрекет етуіне толық мүмкіндік бар. Қажет 
кезде аудармашы беріп, сот отырысын екі 
тілде жүргізетін соттарымыз да қалыптасып 
үлгерді. 

Дегенмен Қазақстанның мемлекеттік 
тілі «барша қазақстандықтарды біріктірудің 
басты факторы» ретіндегі рөліне әрқашан 
мән берілуі керек. Қазақ тіліне мемлекеттік 
тіл ретінде басымдылық берілетіні Ата Заңы-
мызбен, мемлекеттік бағдарламалар мен тіл 
туралы заңнамаларымызбен еліміздің бүкіл 
аймағында, қоғамдық қатынастардың барлық 
саласында қолданылатын мемлекеттік басқа-
ру, заң шығару, сот ісін жүргізу және іс қағаз-
дарын жүргізу тілі екені айқындалған. Сон-
дықтан мемлекеттік тілдің мәртебесінің 
артуына барлық жағдай жасалып отыр деп 
айта аламыз.

Гүлдана УАЛИЕВА,
 Ақтөбе қалалық соты әкімшісінің бас 

маманы сот отырысының хатшысы

ҰЛТТЫ 
БІРІКТІРУШІ 

ФАКТОР

11. «Атырау Жарық» ЖШС (БСН 010940000291) өзіне «АтырауЭнерго-
сату» ЖШС (БСН 081240009857) қосу арқылы қайта құрылатыны туралы 
хабарлайды. Кредиторлар алдындағы кез келген міндеттемелерді қоса 
алғанда, барлық құқықтар мен міндеттер «АтырауЭнергосату» ЖШС 
«Атырау Жарық» ЖШС-не өтеді. Шағымдар хабарландыру жарияланған 
күннен бастап екі ай ішінде мына мекенжай бойынша қабылданады: ҚР, 
Атырау қаласы, Махамбет Өтемісұлы көшесі, 110А. тел. 8 (7122) 32-31-44.

12. «АтырауЭнергосату» ЖШС (БСН 081240009857), «Атырау Жарық» 
ЖШС-не (БСН 010940000291) қосылу жолымен өзінің қайта құрылатыны 
туралы хабарлайды. Кредиторлар алдындағы кез келген міндеттемелерді 
қоса алғанда, барлық құқықтар мен міндеттер «АтырауЭнергосату» 
ЖШС-нен «Атырау Жарық» ЖШС-не  өтеді. Талап-шағымдар осы ха-
барландыру жарияланған күннен бастап 2 ай ішінде  мына мекенжайда 
қабылданады: ҚР, Атырау қаласы, Махамбет Өтемісұлы көшесі, 110, тел. 
87122994150.

15. «Astana Gates» (Астана Гейтс) ЖШС (БСН 130240029348) өз 
кредиторлары мен мүдделі тұлғаларын жарғылық капиталды қатысушы-
лардың үлесін өтеу арқылы азайтатыны туралы хабарлайды. Барлық 
талаптар хабарландыру жарияланған күннен бастап 1 ай ішінде мына 
мекенжай бойынша қабылданады: Астана қ., Байқоңыр ауданы, Кенесары 
көшесі, 65-үй, 47-пәтер.

17. Тері лейшманиозы
Отырар ауданының Сырдария өзенінің сол жақ жағалауында   орналасқан 

елді мекендерінде, тері лейшманиозы инфекциясының көзі саналатын үлкен  
құмтышқандар көптеп кездеседі. Инфекцияның көзі – үлкен құмтышқандар, 
ал оны таратушылар – москиттер. Тері лейшманиозы ауруының алдын алу 
мақсатында жылына 2 реттік дезинсекция және дератизация іс-шаралары 
жүргізіледі.

  Табиғи ошақтарда құмтышқандарды  жою үшін әрбір елді мекен мен дала 
қосының айналасында 3 километр радиуста орналасқан кеміргіштердің барлық 
індері өңделеді;

Дератизация  жұмыстары:  Ауыл айналасында  үлкен құмтышқандар коло-
ниясы орналасқан жерлерде дератизациялық іс-шаралардың  жүргізілетіндігі   
жайында  жергілікті ауыл әкімшіліктері алдын ала (малдарын өріске уақытша 
шығармауын) елді мекен  халқына  хабардар етілуі тиіс. 

Табиғи ошақтарда дератизациялық өңдеу барлық індердің саңылауын қал-
дырмай препараттарды таратып салу жолымен жүргізіледі;

Тері лейшманиозы кезінде дератизациялық өңдеулер жүргізудің оңтайлы 
кезеңі – мамыр-маусым және қазан-қараша айлары;

   Халық  арасында алдын ала өңдеу  жұмыстары жүргізілу кезінде жүр-
гізілетін іс-шараларды түсіндіру:

Дезинсекция жұмыстары: Тұрғын үйде адамдар, үй жануарлар   (балық пен 
құс)  жоқ кезде,  терезесі  жабық  бөлмеде  жүргізіледі.

Азық-түліктер және  ыдыс-аяқтар өңдеуді жүргізбес бұрын сыртқа шыға-
рылып немесе  жақсылап  жапқан дұрыс. Бөлмелердің үй жайлардағы  жылжы-
малы  мүліктерді ортаға  жылжытып, өңдеу  жұмыстарына  жағдай  жасалуы 
керек.

Өңдеу аяқталғаннан кейін 3-сағатқа  есік-терезені  жауып, содан кейін  
дезинсекциялық құралдың  иісі кеткенше бөлмені  желдетіп, дезинсекция  жүр-
гізілген бөлмелерге сабынды сумен ылғалды тазалауды жүргізгеннен кейін, 
үйге кіруге рұқсат етіледі.

ҚР ДСМ СЭБК «ҰСО» ШЖҚ РМК 
 «Түркістан облысы бойынша дезинфекция орталығы»  

филиалының Отырар аудандық  дезинфекциялық 
секторының эпидемиолог көмекшісі Ә.О.ШОХАЕВ

18. Туберкулез ошақтарында жүргізілетін дезинфекциялық 
іс-шаралар

Туберкулез – бактериялардан туындайтын жұқпалы ауру. Көп 
жағдайда туберкулез кезінде өкпе зақымданады.

 Жұқтырудың негізгі көзі – туберкулездің ашық түрімен ауыра-
тын, яғни сыртқы ортаға микобактерияны бөлетін адам. Туберкулез 
науқас адамнан сау адамға жөтелгенде, түшкіргенде жұқтырады. 
Туберкулез қоздырғышының сыртқы ортада ұзақ уақыт сақталу қа-
білеті бар.

 Науқас ауруханаға жатудан бас тартқан жағдайда, ошақта 
ағымдағы дезинфекциялауды науқастың өзі жүзеге асырады, МСАК 
ұйымы науқастарға пайдалануға тығыз жабылатын қақпағы бар 
қақырықты жинауға арналған контейнерлер (кемінде екі) және қол-
дануға рұқсат етілген дезинфекциялау құралдарын береді.  Үй-жай-
лар мен тұрмыстық заттар дезинфекциялау құралдарын пайдалана 
отырып, күн сайын ылғалды тазаланады.Пайдаланылған асхана 
ыдыстарын, алдын ала жумай бөлек ыдыстарда зарарсыздандыра-
ды, содан кейін жуады және кептіреді Тамақ қалдықтарын ыдысқа 
(шелек, бак) жинап, 1:5 қатынасында құрғақ дезинфекциялау құра-
лы себіледі.

Науқас ауруханаға жатқызылғаннан кейін, немесе үйде қайтыс 
болғанда, тұрғылықты мекенжайы өзгергенде, көшкеннен кейін, 
қорытынды дезинфекциялауды «Ұлтық сараптама орталығының» 
филиалдары жүзеге асырады.

 Туберкулездің алдын алу шараларының бірі: салауатты өмір сал-
ты, жеке гигиена ережелерін қатаң сақтау.

ҚР ДСМ СЭБК «ҰСО» ШЖҚ РМК  
«Түркістан  облысы  бойынша дезинфекция  орталығы»  
 филиалының эпидемиолог көмекшісі Г.Т.БАИМБЕТОВА

2. 2024 жылдың 4 мамырында қайтыс болған Нұрмаханұлы Махмұт-
тың артынан мұрагерлік іс ашылды. Мұрагерлері немесе мұра туралы 
білгісі келгендер болса, нотариус Ғ.А.Шардарбековке келулеріңіз керек. 
Мекенжайы: Қызылорда облысы, Шиелі ауданы, Шиелі кенті, Т.Рысқұлов 
көшесі, 5-ғимарат. Тел. 87022334499.

3. 2024 жылдың 15 қыркүйегінде қайтыс болған Бекмұратова Ар-
занкүл Құдабайқызының артынан мұрагерлік іс ашылды. Мұрагерлері 
немесе мұра туралы білгісі келгендер болса, нотариус Ғ.А.Шардарбековке 
келулеріңіз керек. Мекенжайы: Қызылорда облысы, Шиелі ауданы, Шиелі 
кенті, Т.Рысқұлов көшесі, 5-ғимарат. Тел. 87022334499.

7. 2025 жылдың 16 қаңтарында қайтыс болған Омаров Шәкір Әбдіра-
сылұлының артынан мұрагерлік іс ашылды. Мұрагерлері немесе мұра 
туралы білгісі келгендер болса, нотариус Ғ.А.Шардарбековке келулеріңіз 
керек. Мекенжайы: Қызылорда облысы, Шиелі ауданы, Шиелі кенті, 
Т.Рысқұлов көшесі, 5-ғимарат. Тел. 87022334499.

13. 2023 жылдың 5 мамырында қайтыс болған Әлментаев Шәмшінің 
артынан мұрагерлік іс ашылды. Мұрагерлері немесе мұра туралы білгісі 
келгендер болса, нотариус Ғ.А.Шардарбековке келулеріңіз керек. Ме-
кенжайы: Қызылорда облысы, Шиелі ауданы, Шиелі кенті, Т.Рысқұлов 
көшесі, 5-ғимарат. Тел. 87022334499.

19. «Эльдорадо Ломбард» ЖШС (БСН 100940004997) өзінің ата-
уын «Ру-Ломбард» ЖШС (БСН 100940004997) деп өзгерткенін және 
заңды мекенжайының өзгергенін хабарлайды: Алматы қаласы, Нау
рызбай батыр даңғылы, 26-43. Барлық сұрақтар бойынша келесі те-
лефон нөміріне хабарласуыңызды сұраймыз: +77018087633.

МҰРАГЕРЛІКМҰРАГЕРЛІК

ЖАРНАМАЖАРНАМА

дегі әкімдерді сайлау енгізілді. Сыбайлас 
жемқорлыққа қарсы күрес және әлеуметтік 
әділеттілікті қалпына келтіру мақсатында 
заңсыз жолмен алынған мүлікті мемлекет 
пайдасына тәркілеу туралы норма бел-
гіленді. Сонымен қатар, «халық үніне құлақ 
асатын мемлекет» қағидаты бекітілді, оған 
сәйкес үкімет шешім қабылдау кезінде аза-

маттардың пікірін ескеруге міндетті. Бұл 
мемлекеттік органдардың қоғам алдындағы 
ашықтығы мен жауапкершілігінің деңгейін 
арттырады», – деп атап өтті Әсел Назарбе-
това.

Алматы Азаматтық альянсының төрағасы 
Қайыржан Әбдіхалықов 2022 жылғы мау-
сымда өткен жалпыхалықтық референдумда 
конституциялық реформа мақұлданғаннан 
кейін «халық үніне құлақ асатын мемлекет» 
тұжырымдамасын жүзеге асырудың белсенді 
кезеңі басталды деген пікір білдірді. Оны 
жүзеге асырудың ең тиімді және инклюзивті 
құралы Ұлттық құрылтайдың алаңы болды.

«Ұлттық құрылтайға түрлі әлеуметтік топ-
тар мен саяси көзқарастар өкілдерінің қаты-
суы қоғамдық қатынастардың жаңа үлгісінде 
кең ауқымды пікірлер болатынын көрсетті. 
Құрылтайдың төрт отырысының ең маңызды 
нәтижесі өзекті әлеуметтік мәселелерді ше-
шуге бағытталған бірқатар заңдардың әзір-
леніп, қабылдануы болды. Атап айтқанда, 
бұл – Ұлттық құрылтай мүшелерінің белсенді 
азаматтық ұстанымы мен Мемлекет басшы-
сының тұғырлы ұстанымының арқасында қа-
былданған тұрмыстық зорлық-зомбылықтың 
алдын алу, ойынға тәуелділікпен күрес ту-
ралы заңдар және басқа да заңнамалық ак-
тілер. Бұл мемлекеттік басқару жүйесі мен 
заң шығару үдерісінің ашықтығының көрсет-
кіші», – деді Қ. Әбдіхалықов.

Сондай-ақ реформалардың тиімділігі, ал-
дағы даму жолдары, оның ішінде Ұлттық 
құрылтайда ұсынылған Ішкі саясат тұжы-
рымдамасы, коммерциялық емес ұйымдарға 
қатысты заңнамалық өзгерістер, шағын және 
орта бизнесті қолдау, цифрландыру бағдар-
ламалары мен мемлекеттің жалпы бола-
шақтағы дамуы талқыланды.

 Аружан МАУЛЕНБАЙ,
«Заң газеті»

үшiн редакция жауап бермейдi.

Жарнама мен хабарландырулардың мазмұнына жарнама берушi 
жауапты. Жарнама берушiнiң жiберген қателiгiне байланысты талап-
тiлектер хабарландыру жарияланған күннен бастап екi ай мерзiм 
iшiнде қабылданады. 

Газеттi есепке қою туралы №16297-Г куәлiктi 2017 жылғы 12 
қаңтарда Қазақстан Республикасының Ақпарат және коммуникация 
министрлiгi берген. 

Газеттiң терiмi мен бет қаттау жұмыстары «Заң» Медиа-корпо
рация» ЖШС компьютерлiк орталығында жасалды. Алматы облысы, Iле 
ауданы, Өтеген батыр ауылы, Сейфуллин көшесi, 2«б», «Принт плюс» 
ЖШС баспаханасында басылып шығарылды. Тел.: факс. 8 (727) 51-78-27,  
8 (727) 51-78-31

Елімізде туризмге тартымды ай-
мақтардың ішінде Жамбыл облысы ту-
ристердің ерекше қызығушылығын 
туғызатын  тарихи ескерткіштерге 
бай. Бұл өңірдің тарихи-мәдени мұра-
сы 3 510 ескерткіштен тұрады. Мұн-
дағы  бес  археологиялық ескерткіш  
ЮНЕСКО-ның Бүкіләлемдік мұралар 
тізіміне енгізілген.  Олар:  Баласағұн, 
Құлан, Өрнек, Қостөбе қалашықтары 
және Ақыртас сарай кешені.

Жамбыл облысы әкімдігінің кәсіпкерлік 

және индустриалды-инноваци-
ялық дамыту басқармасының 
«Тараз-Туризм» туристік ақпа-
раттық орталығының директо-
ры Мөлдір Уразалиеваның ай-
туынша,   Жамбыл облысының 
туристік әлеуетін кеңінен та-
нытып, оны қарқынды дамыту 
мақсатында құрылған бұл ор-
талықта 4 бөлім бойынша 17 
қызметкер жұмыс жасайды. 
Орталықтың негізгі миссиясы 
– өңірдегі туризмнің дамуына 
серпін беріп, туристерге жан-
жақты ақпараттық қолдау көр-
сету. Олар туризм саласының 
өркендеуі үшін қолайлы жағдай 

жасап, оның басым бағыттарын анықтап, жүй-
елі түрде қолдауға назар аударады. 

Орталық  қызметінің негізгі бағыттары: 
Жамбыл облысында туризмді дамытуға бағыт-
талған іс-шараларды ұйымдастыру және өткі-
зу. Аймақтың туристік әлеуетін насихаттау – 
ақпараттық және бейнематериалдар әзірлеу, 
жарнамалық өнімдер жасау, туристік бағыт-
тарды көрсететін бейнефильмдер мен ролик-
тер шығару және тарату. Облыстың туристік 
мүмкіндіктерін кеңінен таныту мақсатында 
республикалық және халықаралық туристік 

жәрмеңкелерге, биржаларға, форумдарға, 
слеттер мен көрмелерге қатысу.  

Туризм мамандарына, гидтерге, экскурсо-
водтар мен инструкторларға арналған тақы-
рыптық оқыту семинарлары мен тренингтер 
өткізу, сондай-ақ олардың кәсіби дайындығы 
мен біліктілігін арттыру курстарын ұйымдас
тыру. Туризм саласына инвестиция тарту үшін 
қолайлы жағдай жасау. Туризм саласындағы 
кәсіпкерлерге туристік қызметке қатысты 
әдістемелік және консультациялық көмек көр-
сету. Аймақтың туристік әлеуеті, нысандары 
және осы салада қызмет көрсететін тұлғалар 
туралы ақпарат ұсыну. Шетелдік туристерге 
заңдық және өзге де мәселелер бойынша 
көмек көрсету. Туроператорлар мен бұқара-
лық ақпарат құралдарының өкілдеріне ар-
налған жарнамалық турлар ұйымдастыру. 
Әуежайларда, теміржол және автовокзал ғи-
мараттарында, сондай-ақ туристер жиі ке-
летін орындарда үнемі жаңартылып отыратын 
ақпараттық пункттер орнату. Веб-сайттың 
мазмұнын толықтырып, барлық қажетті ақпа-
ратпен жаңартып отыру.

«Облысымыздағы туризм индустриясының 
көшбасшыларына түркі әлемінің тарихи-мәде-
ни ескерткіштерінің кешендері – «Айша бибі», 
«Қарахан», «Тектұрмас» кесенелері, «Ежелгі 
Тараз» қалашығы, «Жайсан» ғибадатханасы, 

«Көксай» каньоны, «Ақыртас» сарай кешені 
және басқа да көптеген туристік нысандар 
кіреді. Мәселен, Айша бибі мен Қарахан ке-
сенелеріне жыл сайын 83 мыңға жуық турист 
келіп, олардың тартымдылығын арттырып 
отыр. Ал статистикалық мәліметтерге сәйкес 
2024 жылдың қорытындысы бойынша об-
лысқа 151 110 турист келіп, олардың саны 
2023 жылдың сәйкес кезеңімен салыстырған-
да 138 пайызға артқан. Оның ішінде ішкі ту-
ризм бойынша облысқа келген резиденттер 
саны 148 639 адам болса, шетелдік туристер 
саны 2 471 адамды құраған», – дейді Мөлдір 
Мұхтарқызы. 

«Тараз-Туризм» туристік ақпараттық  ор-
талығы басшысының сөзіне қарағанда,  об-
лыс туризмінің дамуына жаңа серпін беріп 
отырған бұл ескерткіштермен қатар, облы-
сымызда дәстүрлі туризм түрлерінен басқа, 
тарихи-мәдени, археологиялық, балалар мен 
жасөспірімдер туризмі, медициналық, экстре-
малды және экологиялық туризм де дамып 
келеді. Осыған байланысты, туризм саласына 
жаңа кәсіпкерлік субъектілерін тарта отырып, 
облысымыздың туристік әлеуетін арттыру 
мақсатында көптеген жобалар жүзеге асы-
рылуда.

Ерлік ЕРЖАНҰЛЫ, 
«Заң газеті»

Қазақстан халқының 38 пайызы  ауылдық жерлерде тұрады. 
Еліміздегі еңбекпен қамтылған халықтың 11 пайызы агроөнер-
кәсіптік кешенде (АӨК) жұмыс жасайды.  Ауыл шаруашылығы 
министрлігінің мәліметі бойынша, соңғы 6 жылда  агроөнер-
кәсіптік кешенді қолдауға 2,5 трлн теңге бөлінген. Соның нәтиже-
сінде ауыл шаруашылығының жалпы өнімінің көлемі 1,8 есе өсіп, 
8,3 трлн теңгеге жетті.  

Қаулы Абай, Ақмола, Шығыс 
Қазақстан, Жамбыл, Қарағанды, 
Қостанай, Павлодар, Солтүстік 
Қазақстан және Түркістан облыс
тарының әкімдіктеріне тыңайт
қыштардың құнын субсидиялауға 
ағымдағы нысаналы трансферттер 
түрінде қаражат аударуды көздей-
ді. Бірінші кезекте, қаражаттың 
негізгі көлемі минералды тыңайт
қыштарды аванстық субсидиялау 
тетігін іске асыруға бағытталған.

Тыңайтқыштарды аванстық 
субсидиялау тетігі былтыр  нау-
рыз айында агроөнеркәсіптік ке-
шенді қолдау аясында енгізілген 
болатын.  Бұл ретте бюджеттік 

субсидиялар ауыл шаруашылығы 
тауарын өндірушілерге арзанда-
тылған тыңайтқыштарды жеткізу 
үшін отандық зауыттардың арнайы 
шоттарына алдын ала аударылады. 

Жалпы былтыр алғаш рет 
тыңайтқыштарды қолдану деңгейі 
ғылыми негізделген қажеттіліктің 
40 пайызына жетті. (Оған дейін бұл 
21 пайыздан аспаған). 2023 жыл-
дан бастап елде субсидиялау жүйе
сін реформалау бойынша шаралар 
қабылданды, бұл оны тиімдірек 
және ашық етуге мүмкіндік берді. 
Мәселен, негізгі мемлекеттік ақпа-
раттық деректер базасымен ин-
теграцияланған субсидиялаудың 

Сейсенбіде Біріккен Ұлттар Ұйымының Бас хатшысы Антониу Гутерриш 
жүздеген адамның өмірін қиған Израильдің Газадағы әуе шабуылына қа-
тысты мәлімдеме таратты. Әлемдік  қауымдастықтың баспасөз қызметінің 
хабарлауынша, Бас хатшы Израйлдің бейбіт тұрғындарды өлтірген әуе 
шабуылдарына алаңдаушылық білдіріп отыр. Ол атысты тоқтату режимін 
сақтауға, гуманитарлық көмекті кедергісіз қалпына келтіруге және қалған 
кепілге алынғандарды шартсыз босатуға шақырды.

Біріккен Ұлттар Ұйымының Адам құқықтары жөніндегі Жоғарғы комис-
сары Фолькер Түрік те Израильдің Газаға жасаған соққыларына қатысты 
пікір білдірген болатын. Оның сөзіне қарағанда, жаңа шиеленіс «қайғылы 
жағдайдың шиеленісуіне» әкеледі. Бұл қорқынышты арман дереу аяқталуы 
керек. Өйткені соңғы 18 айдағы зорлық-зомбылық дағдарыстан шығудың 
әскери жолы жоқ екенін айқын көрсетті. Кепілге алынғандар дереу және 
сөзсіз босатылуы тиіс. Ережесіз ұсталғандардың барлығы дереу және сөзсіз 
босатылуы керек.  Ол сондай-ақ ықпалы бар барлық тараптарды бейбіт-
шілікке қолжеткізу және бейбіт тұрғындар арасындағы қайғы-қасіреттің 
алдын алу үшін қолдан келгеннің бәрін жасауға шақырды. 

Е.КЕБЕКБАЙ, 
«Заң газеті»

Бұл ұйымның мәліметінше, 
Ауғанстанда наурыздың басында  
167 аурухана мен емхана жабылып, 
25 провинцияда 1,6 миллион адам 
медициналық көмексіз қалды. Бұл 
үрдіс одан әрі жалғаса берсе ма-
усым айына дейін тағы 220 меди-
циналық мекеме жабылуы мүмкін 
деген болжам бар. 

Ең қиын жағдай Ауғанстанның  сол-
түстік, батыс және солтүстік-шығыс ай-
мақтарында медициналық орталықтардың 
үштен бірінен астамы жұмысын тоқтатқан. 
«Бұл тек цифрлар емес, бұның артында 
қаншама адамның тағдыры тұр. Дәрігер-
сіз босана алмайтын аналар, вакцинасыз 
қалған балалар, дерттері өлімге әкелетін, 
кез келген аурудан қорғалмаған тұтас 
қоғам жатыр. Мұның салдары тек өлім 

ДЕРЕК ПЕН ДӘЙЕК

АУЫЛ ШАРУАШЫЛЫҒЫ 
ТҰРАҚТЫ ДАМУДА

Мемлекеттік қолдау шаралары-
ның арқасында агроөнеркәсіптік 
кешеннің негізгі капиталына ин-
вестициялар ағынының тұрақты 
үрдісі сақталуда. Мәселен, ауыл ша-
руашылығына инвестиция көлемі 
бес жылда 2,5 есеге ұлғайып, 2024 
жылы 919 млрд теңгені құрады. Осы 
кезеңде азық-түлік өндірісіне са-
лынған инвестициялар 40 пайызға 
артып, 180,8 млрд теңгеге жетті.  

Инвестиция ауыл шаруашы
лығындағы еңбек өнімділігінің ар-
туына да ықпал етті. 2023 жылдың 
қорытындысы бойынша жұмыспен 
қамтылғандарға еңбек өнімділігі 
4,2 млн теңгені құрады. Бұл 2018 
жылғы көрсеткіштен (2,1 млн теңге) 
екі есе көп. 

2018–2024 жылдары елімізде 
азық-түлік өндірісінің көлемі 2,1 
есеге артып, 3,3 трлн теңгені құра-
ды. 2024 жылы 2018 жылмен салыс
тырғанда экспорт көлемі 1,7 есеге 
артып 3,1 млрд-тан  5,1 млрд дол-
ларға  жетті.

Агроөнеркәсіптік кешен мемле-
кеттік қолдаудың, инвестициялар 
тартудың және еңбек өнімділігін 
арттырудың арқасында нығайып, 
дамуын жалғастыруда. Осы фак-
торлардың барлығы ауыл шаруа
шылығының тұрақты дамуын және 
оның ел экономикасына елеулі 
үлесін қамтамасыз етеді.

ШАРТАРАП

БҰҰ ГАЗАДАҒЫ АТЫСТЫ 
ТОҚТАТУҒА ШАҚЫРДЫ

АГРОӨНЕРКӘСІП

ҮКІМЕТ РЕЗЕРВІНЕН МИНЕРАЛДЫ  
ТЫҢАЙТҚЫШТАР СУБСИДИЯЛАНАДЫ

ӘЛЕМ АҚПАРАТ

ТАРИХИ МҰРА ЕСКЕРТКІШТЕР – АЙМАҚТЫҢ ТУРИСТІК ӘЛЕУЕТІН АРТТЫРАДЫ

ДҮНИЕЖҮЗІЛІК ДЕНСАУЛЫҚ 
САҚТАУ ҰЙЫМЫ ДАБЫЛ ҚАҚТЫ

Премьер-Министр Олжас Бектенов Үкімет резервінен 
тыңайтқыштарды (органикалық тыңайтқыштарды қоспағанда) 
субсидиялау үшін 48,4 млрд теңге бөлу туралы  қаулыға қол 
қойды. Ол Мемлекет басшысының 2024–2028 жылдары ауыл 
шаруашылығы өнімінің жалпы көлемін 2 есеге ұлғайту және 
топыраққа минералды тыңайтқыштар енгізу деңгейін ғылыми 
негізделген қажеттіліктің 50 пайызына дейін арттыру жөніндегі 
тапсырмаларын жүзеге асыру аясында қабылданды.

тегін мемлекеттік ақпараттық 
жүйесі енгізілді. Субсидиялардың 
қолжетімділігін арттыру үшін ке-
зек тәртібімен өтінімдердің әділ 
және дәйекті қанағаттандырылуын 
қамтамасыз ететін «күту парақта-
ры» енгізілді.

Ауыл шаруашылығы техника-

сын, жабдықтарын сатып алуға, 
сондай-ақ тұқым шаруашылығын, 
қызылша шаруашылығын және 
қант саласын дамытуға бағыт-
талған субсидиялау нормативтері-
не өзгерістер енгізілді. Тиімділігі 
төмен және сыбайлас жемқорлық 
тәуекелдері жоғары субсидиялар-
дың 10 кіші түрі жойылды.  2024 
жылы сыбайлас жемқорлық тәуе-
келдерін азайтуға және субсиди-
ялар төлемдерінің тиімділігін арт-
тыруға бағытталған субсидиялау 
тетіктерін жетілдіру жөніндегі жұ-
мыс жалғастырылуда.

көрсеткіштерінің артуына әкеледі» дейді Дүниежүзілік 
денсаулық сақтау ұйымының өкілдері. 

2025 жылдың қаңтар және ақпан айларын-
да ғана Ауғанстанда қызылшаға күдікті 16 000-нан 
астам жағдай тіркелді, 111 науқас қайтыс бол-

ды. Алайда қызылшаға қарсы вакцинаның бірін-
ші дозасын балалардың 51%-ы, ал екінші дозасын  
37%-ы ғана алған.

